
MINUTI

Il-Minuti tal-Laqgħa Nru. 22 li saret nhar l-Erbgħa, 6 ta’ Novembru 2013, ġew konfermati.  

THE CHAIRMAN (Onor. Jason Azzopardi):  Ngħaddu għall-korrispondenza.  

L-ISKRIVANA TAL-KUMITAT:  Għandna korrispondenza ġejja mill-Onor. Owen Bonnici, Segretarju Parlamentari għall-Ġustizzja, fejn qed jgħid hekk:  

“Jiena ninsab infurmat li b’mod tekniku hemm possibilitajiet li wieħed jaċċedi l-mailboxes fuq l-internet mingħajr ħtieġa ta’ password fis-segwenti ċirkostanzi:

 
Mailboxes can be accessed WITHOUT the users password if
 
1. The user has a certificate assigned he can log on with the certificate WITHOUT knowing the password.
2. If the user has a delegate assigned that delegate can simply open the Inbox WITHOUT knowing the password.
3. If the mailboxes permissions are not correct someone can just open the Inbox WITHOUT knowing the password.
4. Administrators can open the Mailbox without having the password.
5. There could be a shadow box configured and a different user opens the shadow box.
6. Interception of email via SMTP Sink at the network perimeter.
7. Sniffing the mail when coming at the network provider or in the intranet.
8. Hacking into the network in general to gain access as explained above. 

Jista’ l-Awditur Ġenerali ġentilment jagħmel il-verifiki meħtieġa biex jara jekk fiż-żmien in eżami il-generic email address li fih kienu jiġu mibgħuta l-bids mit-tenderers kienx ġie accessed permezz ta’ waħda mit-tmien toroq jew metodi indikati hawn fuq u jekk iva, minn min?”.


THE CHAIRMAN:  L-Onor. Bonnici.

ONOR. OWEN BONNICI (Segretarju Parlamentari għall-Ġustizzja):  Sur President, hawnhekk jien indikajt b’mod tekniku – skużawni jekk użajt il-lingwa Ingliża imma biex inkun fidil lejn il-kliem tekniku tal-informatika għax bil-Malti naħseb li nitlef għax m’iniex kapaċi nagħmel traduzzjoni sew tat-termini tal-informatika – u qed nitlob li l-Awditur, wara x-xogħol li għamel fuq it-talba li għamilt jiena stess fil-Laqgħa numru 10 li saret fis-16 ta’ Settembru dwar li jkun hemm studju dwar it-talbiet, fi x’ħin daħlu, jekk daħlux tard jew daħlux in time, nixtieq li issa, wara li ngħatat dik l-informazzjoni, issir il-verifika teknika ta’ jekk kienx hemm aċċess għal dak il-generic email mingħand persuni oħrajn other than the chairman li solitament jidħol f’dak l-email.  Jien indikajt b’mod tekniku kif dan jista’ jsir – semmejt tmien metodi kif wieħed jista’ jaċċedi email account mingħajr ma jkun jaf il-password – u qed nitlob lill-Awditur sabiex jagħmel il-verifiki tiegħu biex naraw kienx hemm possibilità li jsir aċċess minn terzi persuni u jekk sarx, jew jekk l-aċċess kienx ta’ persuna waħda ħalli b’hekk inkunu nistgħu nistabbilixxu l-fatti.  

THE CHAIRMAN:  Nirringrazzjak.  Għall-kurżità, x’inhu “SMTP Sink” li hemm imsemmi f’numru 6?  

ONOR. OWEN BONNICI:  Jien assolutament m’iniex espert tal-informatika, però infurmat – jekk hemm bżonn inġib iktar informazzjoni – li dak huwa metodu ieħor kif wieħed jista’ jaċċedi email account mingħajr ma jkun jaf il-password.  Hemm tmien metodi tekniċi u jiena tajt id-dettalji sabiex jekk l-Awditur Ġenerali jħoss il-ħtieġa li jikkonsulta espert tal-IT, bħalma nagħmlu fil-qorti...

THE CHAIRMAN:  Jien assolutamnet ma nsibx diffikultà, anzi huwa tajjeb li jsir hekk, però xtaqt nisma’ l-fehma tal-Awditur Ġenerali minħabba dan l-inkarigu ta’ natura teknika.  

IS-SUR ANTHONY C. MIFSUD (Awditur Ġenerali):  Ovvjament f’dan se jkollna bżonn l-assistenza tal-Malta Information Technology Agency (MITA) u ma neskludix ukoll il-possibilità li ningaġġaw lil xi ħadd indipendenti mill-Gvern.  

THE CHAIRMAN:  L-Onor. Fenech Adami.  

ONOR. BEPPE FENECH ADAMI:  Mr Chairman, biex nevitaw li dan ix-xi ħadd indipendenti  ma jkunx l-istess persuna li kkonsulta l-Onor. Bonnici, jista’ l-Onor. Bonnici jgħidilna min hi l-persuna li kkonsulta magħha biex evidentement ippreparalu dawn il-mistoqsijiet li lanqas jaf hu stess xi jfissru?  

ONOR. OWEN BONNICI:  Mhux ma nafx xi jfissru imma ma nafx it-terminoloġija teknika xi tfisser.  Jien naf xi jfissru u tant naf xi jfissru li se nerġa’ nirrepeti x’inhuma.  Dawn huma tmien metodi ta’ kif wieħed jista’ jaċċedi email account anke jekk ma jkollux il-password.  M’iniex qed ngħid li kien hemm min għamel hekk, imma nixtieq nistabbilixxi min kellu aċċess għal dak l-email account.  Jekk jiġi stabbilit li ħadd iktar ma kellu aċċess ħlief min kien jaf il-password, allura nkunu nistgħu nkunu nafu min kellu aċċess għal dak l-email account.  Jien għamilt riċerka personalment b’mod tekniku x’inhuma dawn it-tmien metodi u fejn ma fhimtx staqsejt, però ma nħossx li għandi nesponi pubblikament lil min staqsejt.  Li nistgħu nagħmlu hu li jekk l-Awditur Ġenerali iqabbdu lil xi ħadd, jgħidulna l-isem u jekk b’kumbinazzjoni tkun l-istess persuna li jien ikkonsultajt magħna, inkun raġel u nindika dan mill-ewwel.   

ONOR. BEPPE FENECH ADAMI:  Peress li l-Onor. Bonnici huwa Segretarju Parlamentari u allura jifforma parti mill-Gvern u peress li l-MITA hija entità governattiva, jista’ almenu jgħidilna jekk ikkonsultax mal-MITA?  

ONOR. OWEN BONNICI:  Le, assolutament ma kkonsultajtx mal-MITA.  Dawk pjuttost huma textbook ways how to accede into an email account without having the password.  Naħseb li student tal-ewwel sena jkun jaf iweġibhom.  Jiena  vverifikajt il-fatti u peress li qegħdin nitkellmu fuq Public Accounts Committee (PAC), ma qgħadtx biss fuq ir-riċerka li għamilt jien personali imma kkonsultajt lil xi ħadd li jifhem ħafna fl-informatika; il-politika ma tinteressah assolutament xejn.  

ONOR. BEPPE FENECH ADAMI:  Tista’ tgħidilna jekk il-persuna għandhiex kariga pubblika?  

ONOR. OWEN BONNICI:  Assolutament le.  Li qed nitlob jien huwa li b’mod xjentifiku jiġi stabbilit jekk kienx hemm aċċess minn terzi persuni f’dan l-email account.    

THE CHAIRMAN:  Sur Mifsud, jien naħseb li inti ħadt nota u se tagħmel il-verifiki neċessarji.  

ONOR. OWEN BONNICI:  Jien naħseb li l-aħjar ħaġa tkun li wieħed jitkellem mal-MITA għax hija iktar effiċjenti u taf is-sistema kif taħdem.  Jien lest li nieħu ġurament li l-persuna li kkonsultajt assolutament m’għandhiex x’taqsam mal-MITA imma hija persuna fil-privat.  

THE CHAIRMAN:  Grazzi.  M’hemmx aktar korrispondenza u għalhekk nistgħu ngħaddu għall-item li għandna fuq l-aġenda llum.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN:  Nitlob li jissejjaħ ix-xhud.

Is-Sur Louis Giordimaina daħal fil-Kamra.

THE CHAIRMAN:  Sur Giordimaina, qabel tingħata l-ġurament kun af li l-proceedings huma streamed live fuq l-internet u li għandek dritt li ma tweġibx domandi li jistgħu jinkriminawk.  

L-INĠ. LOUIS GIORDIMAINA:  Jiena, Louis Giordimaina, naħlef li ngħid is-sewwa, is-sewwa kollha u xejn ħlief is-sewwa, hekk Alla jgħinni.  

THE CHAIRMAN:  Sur Giordimaina, sabiex tkun tista’ tpoġġina fil-kuntest se nistaqsik kemm ilek taħdem l-Enemalta, x’kienu l-karigi li okkupajt fl-Enemalta, idealment il-perjodu meta bdew jew meta tterminaw u nbidlu f’karigi oħrajn, jekk huwa l-każ, u x’kariga tokkupa fil-preżent.  

L-INĠ. LOUIS GIORDIMAINA:  Jiena bdejt naħdem l-Enemalta fit-18 ta’ Novembru tal-2011, okkupajt il-kariga ta’ chairman eżekuttiv, u mill-1 ta’ Mejju ta’ din is-sena ħadt il-funzjoni ta’ chief executive officer (CEO) u fl-istess ħin qiegħed direttur fuq il-bord tal-korporazzjoni.  

THE CHAIRMAN:  Jiġifieri fil-perjodu 2008-2011 li jkopri r-rapport tal-Awditur, inti ma kellek l-ebda relazzjoni ta’ inkarigu fl-Enemalta.  

L-INĠ. LOUIS GIORDIMAINA:  Le, assolutament xejn.  Dak iż-żmien kont naħdem f’kumpanija privata.  

THE CHAIRMAN:  Fil-leġiżlatura li għaddiet, x’kienu l-inkarigi li kellek mill-Gvern tal-ġurnata fuq bordijiet jew entitajiet?  

L-INĠ. LOUIS GIORDIMAINA:  Fil-leġiżlatura li għaddiet, apparti li kont l-executive chairman tal-Enemalta mit-18 ta’ Novembru, għal numru ta’ snin kont ukoll chairman tal-Water Services Corporation (WSC).  

THE CHAIRMAN:  Qed jgħiduli li għandna talba mill-media sabiex jiffilmjaw l-ewwel ftit minuti tal-laqgħa u għalhekk qed nistaqsikom jekk hawnx xi oġġezzjoni.  Ma jidhirx li hawn għalhekk qed jingħata l-permess u bħas-soltu nappella biex tkunu fil-qosor.

Tista’ tkompli, Sur Giordimaina.

L-INĠ. LOUIS GIORDIMAINA:  F’Mejju jew Ġunju 2012 kont appuntat Chairman tal-Malta Offshore Bunkering Corporation (MOBC).  

THE CHAIRMAN:   Domt fil-kariga ta’ Chairman tal-WSC il-leġiżlatura li għaddiet kollha?  

L-INĠ. LOUIS GIORDIMAINA:  Kont appuntat chairman f’Mejju 2008 u spiċċajt f’April/Mejju 2013.  

THE CHAIRMAN:  U fl-MOBC bdejt fl-2012?  

L-INĠ. LOUIS GIORDIMAINA:  Iva, bdejt fl-2012 u għadni s’issa;  il-Gvern preżenti reġa’ appuntani bħala Chairman tal-MOBC.  

THE CHAIRMAN:  Għalissa nieqaf hawn u ngħaddi għan-naħa tal-Gvern.  L-Onor. Bonnici.  

ONOR. OWEN BONNICI:  Sur Giordimaina, għedtilna li kont isservi bħala Chairman tal-WSC u Chairman tal-MOBC.  Naf li diġà għedtilna, imma tista’ terġa’ tgħidli meta bdejt isservi bħala Chairman tal-MOBC?  

L-INĠ. LOUIS GIORDIMAINA:  F’Mejju/Ġunju 2012 u għadni sal-lum il-ġurnata.  

ONOR. OWEN BONNICI:  Sur Giordimaina, il-background tiegħek x’inhu?  

L-INĠ. LOUIS GIORDIMAINA:  Jien ġej mill-industrija tal-avjazzjoni.  Fil-fatt, by trade jiena aircraft engineer però mbagħad speċjalizzajt iktar fuq management.  Kont bdejt mal-Air Malta way back in 1975, jiġifieri għamilt 27 sena naħdem mal-Air Malta, u fil-fatt kont l-ewwel chief engineer Malti.  Fl-2001/2002 iċ-chairman tal-Air Malta ta’ dak iż-żmien, illum l-Onor. Louis Grech, kien qabbadni nibda diskussjonijiet mal-Lufthansa Technik, komplejt id-diskussjonijiet, għamilna l-joint venture ma’ Lufthansa Technik fl-2002 u kont l-ewwel CEO tal-istess Lufthansa Technik u domt f’din il-kariga għal kważi 10 snin sħaħ.  Once li spiċċajt minn CEO ta’ Lufthansa Technik bqajt direttur fuq il-bord tal-kumpanija.  

ONOR. OWEN BONNICI:  Wara li dħalt fil-WSC, kellek xi tip ta’ interess fil-qasam tal-enerġija?  

L-INĠ. LOUIS GIORDIMAINA:  Meta dħalt fil-WSC fl-2008, kont Chairman tal-bord biss.  Fl-2008 konna għaddejjin fil-climax tal-bini tal-impjant il-ġdid tal-Lufthansa Technik u aktar kont nikkonċentra fuq li nkabbar il-Lufthansa Technik għal dak li hi llum.

ONOR. OWEN BONNICI:  Meta kont l-Air Malta, kont involut fix-xiri taż-żejt għall-ajruplani?  

L-INĠ. LOUIS GIORDIMAINA:  Le, xejn.  

ONOR. OWEN BONNICI:  Dak iż-żmien kont tqis ruħek espert fis-settur?  

L-INĠ. LOUIS GIORDIMAINA:  L-expertise tiegħi meta kont l-Air Malta kienet prinċipalment engineering and maintenance fuq l-ajruplani imma kont imdaħħal ħafna fl-istrateġija u kont nipparteċipa ħafna ma’ min kien responsabbli mill-istrateġija fejn jidħol xiri, bejgħ u leasing ta’ ajruplani.  
ONOR. OWEN BONNICI:  Imma mhux bejgħ u xiri ta’ fuel għall-ajruplani.  

L-INĠ. LOUIS GIORDIMAINA:  Le, mhux fuq żejt; għal dak kien hemm dipartiment sħiħ totalment responsabbli.  

ONOR. OWEN BONNICI:  Jiġifieri sa meta dħalt fl-Enemalta ma kontx għadek – illum nifhem li żidt l-expertise tiegħek – espert fis-settur.  

L-INĠ. LOUIS GIORDIMAINA:  Sa ma dħalt definittivament ma kontx espert fis-settur.  

ONOR. OWEN BONNICI:  Fejn jidħol il-bunkering, meta dħalt hemmhekk…

L-INĠ. LOUIS GIORDIMAINA:  Assolutament xejn.  

ONOR. OWEN BONNICI:  Jiġifieri għalik kienet xi ħaġa ġdida, challenge ġdid.  

L-INĠ. LOUIS GIORDIMAINA:  Meta dħalt hemmhekk jien fil-fatt ma kienx isir bunkering għax kien spiċċa.  Il-kelma għalija kienet xi ħaġa ġdida, imma malajr tgħallimt x’inhi.  

ONOR. OWEN BONNICI:  Jiġifieri biex inkun iktar ċar u nieqaf nistaqsi fuq dan il-punt, meta inti dħalt fl-MOBC it was new territory għalik.  Hux hekk?

L-INĠ. LOUIS GIORDIMAINA:  It was new territory fejn tidħol l-enerġija u wieħed irid jikkunsidra wkoll li meta dħalt fl-MOBC, din kellha l-operat tagħha wieqaf għax il-Malta Environment and Planning Authority (MEPA)  kienet irtirat il-permess tal-operat tal-MOBC way back in April 2011 għax kienu qed jgħidu li kien hemm xi emissions ħerġin min-naħa tal-MOBC.  Jiġifieri meta dħalt l-MOBC, l-operat kien totalment wieqaf.  

ONOR. OWEN BONNICI:  Jiġifieri llum, li ilek sena u iktar... 

L-INĠ. LOUIS GIORDIMAINA:  Kważi sentejn.  

ONOR. OWEN BONNICI:  ...għandi nifhem li żidt l-expertise tiegħek.  Mistoqsija retorika din, imma fejn jidħol xiri ta’ fuel eċċ, illum għandek xi rwol?  

L-INĠ. LOUIS GIORDIMAINA:  Meta jien bdejt l-Enemalta, wieħed mill-briefs li kelli fil-bidu nett – dak iż-żmien kien tani l-brief id-deputy chairman li kien iċ-chairman ta’ qabli, William Spiteri Bailey – kien dwar il-fuel procurement policy.  U meta ngħid “tani brief” jiġifieri he inducted me into the way the Fuel Procurement Committee (FPC) works.  Meta bdejt bħala Chairman tal-Enemalta, skont it-termini tal-fuel procurement policy, kont ġejt appuntat bħala chairman tal-FPC, però llum il-ġurnata li għandi chairman fuqi, m’għadnix chairman tal-FPC  imma qiegħed membru tal-istess kumitat.  

ONOR. OWEN BONNICI:  Jiġifieri inti, jew bħala chairman, jew bħala membru ilek isservi bejn wieħed u ieħor…

L-INĠ. LOUIS GIORDIMAINA:  Minn Diċembru 2011.  

ONOR. OWEN BONNICI:  Jiġifieri naturalment issa żidt l-expertise tiegħek f’dan is-settur.  

L-INĠ. LOUIS GIORDIMAINA:  Mhux fit-teknika tagħha imma iktar fil-management  tagħha.  

ONOR. OWEN BONNICI:  Kieku kellek tagħmel pie chart bil-fuel li nixtru bħala Enemalta, kemm joħroġ li nixtru għall-power station, għall-gas oil, bħala jet fuel u kemm nużaw bħala gasoline?  Forsi tagħtina indikazzjoni.

L-INĠ. LOUIS GIORDIMAINA:    Bħala persentaġġ ma nafx ngħidlek off hand għax inkella niżgwidak, imma li nista’ ngħid huwa li fejn jidħol il-xiri ta’ fuel in total huwa more or less 75% to 80% of the total cost of Enemalta.  

ONOR. OWEN BONNICI:  Niġu ftit għall-MOBC.  Inti dħalt l-MOBC fl-2012, jiġifieri sitta, seba’ snin wara li l-Gvern kien iddeċieda li din ma tibqax toffri bunkering servicies.  Meta dħalt fl-MOBC, kif sibtha?  

IS-SUR LOUIS GIORDIMAINA:  Meta dħalt fl-MOBC u ħadt over mingħand iċ-chairman ta’ dak iż-żmien William Spiteri Bailey li baqa’ wkoll direttur fuq il-bord, l-operat tal-MOBC kien wieqaf.

ONOR. OWEN BONNICI:  Meta tgħid “wieqaf” x’jiġifieri?

L-INĠ. LOUIS GIORDIMAINA:    Jiġifieri ma kien qed jopera xejn għax kellu l-liċenzja tiegħu rtirata min-naħa tal-MEPA.  

ONOR. OWEN BONNICI:  U x’kienet ir-raġuni?  

L-INĠ. LOUIS GIORDIMAINA:    Ir-raġuni li kienu tawni u li sibt anke meta fittixt kienet, li l-MEPA kienet qalet li kien hemm emissjonijiet ħerġin minn hemmhekk li kienu jeċċedu l-limiti.  Jiġifieri l-funzjoni tiegħi meta dħalt l-MOBC kienet x’nistgħu nagħmlu biex inġibuha compliant ħalli nerġgħu nibdew inħaddmuha bħala storage company.  

ONOR. OWEN BONNICI:  Forsi min qed jismagħna jsib diffikultà jifhem xi tfisser storage company.  Tista’ tispjegaha b’mod sempliċi?  

L-INĠ. LOUIS GIORDIMAINA:    L-MOBC għandha numru ta’ tankijiet li fihom taħżen kemm heavy fuel oil u gas oil, jiġifieri inti tkun qed tpoġġi dawk it-tankijiet għal suppliers li jkunu lesti jaħżnu il-fuel tagħhom f’dawk it-tankijiet.  

ONOR. OWEN BONNICI:  Mela jiena supplier, pereżempju bħal Trafigura, Totsa jew whoever, u nixtieq naħżen il-fuel tiegħi għal diversi raġunijiet.  Jista’ jkun li għandi supply excess, il-kuntratt tal-provvista jidħol fis-seħħ fil-ġimgħat li ġejjin u allura ġibtu diġà biex naħżnu u l-MOBC kienet toffri dan is-servizz ta’ storage biex wieħed jaħżen iż-żejt.  U ta’ dan kienet titħallas, jiġifieri kienet tagħmlu for a profit.  

L-INĠ. LOUIS GIORDIMAINA:    Dak huwa l-mod ta’ kif taħdem is-sistema tal-istorage.  Però kif għedtlek, meta dħalt jiena sibtha dormant u allura l-funzjoni tiegħi kienet li nara x’hemm bżonn isir biex l-MOBC nerġgħu nġibuha compliant mar-requirements tal-MEPA  ħalli nkunu nistgħu nerġgħu nibdew noperaw.  

ONOR. OWEN BONNICI:  Inti sibtha dormant.  Allura f’Malta kien hawn xi ħadd mill-privat li kien joffri dan is-servizz ta’ storage?  Jiġifieri jekk kien hawn kumpanija estera tixtieq taħżen, ladarba l-MOBC kienet paralizzata, ma kienx hawn din il-faċilità? Jew kien hawn faċilitajeit offruti mill-privat?  

L-INĠ. LOUIS GIORDIMAINA:    Għandek żewġ punti fiha din.  Apparti l-MOBC, l-Enemalta għandha numru ta’ tankijiet tagħha stess li qegħdin Birżebbuġa, Wied Dalam u Ħas-Saptan. Meta l-Enemalta jkollha ċerti tankijiet vojta partikolarment f’Ħas-Saptan u jkun hemm kumpanija partikolari li tixtieq taħżen iż-żejt tagħha, l-Enemalta toffri dawn it-tankijiet tagħha għal dan l-użu.  

ONOR. OWEN BONNICI:  U naturalment titħallas.

L-INĠ. LOUIS GIORDIMAINA:    Dażgur li titħallas.  Apparti minn hekk, hemm kumpanija privata li hija l-OilTanking, li qiegħda Bengħajsa, li wkoll toffri s-servizz ta’ storage.  

ONOR. OWEN BONNICI:  Jiġifieri hemm din il-kumpanija jisimha OilTanking li toffri dan is-servizz ta’ storage f’Bengħajsa.  Meta tqabbel il-capacity tal-istorage tal-OilTanking u tal-Enemalta ma’ dak tal-MOBC, kif inhuma bejn wieħed u ieħor?  Jiġifieri min kapaċi jaħżen l-iktar?  

L-INĠ. LOUIS GIORDIMAINA:   Naħseb li wieħed irid jara dan f’kuntest differenti.  Qed ngħid hekk għax it-tankijiet li għandha l-Enemalta f’Ħas-Saptan, Wied Dalam u Birżebbuġa huma tankijiet li ilhom ġejjin miż-żmien is-Servizzi Ingliżi.  Pereżempju dawk li hemm  Ħas-Saptan huma very unique tanks, qegħdin taħt l-art u huma  mibnijin to NATO standards.  

ONOR. OWEN BONNICI:  U għadhom hemm.  

IS-SUR LOUIS GIORDIMAINA:  Iva, għadhom hemm.  Irid isirilhom ċertu refurbishment, però għadhom tajbin.  Issa ovvjament l-ewwel ma tagħmel huwa li timla t-tankijiet biex tara li għandek capacity biżżejjed kemm biex tħaddem il-power stations kif ukoll għas-security stock li għandu bżonn ikollok.  

ONOR. OWEN BONNICI:  Għax meta l-Enemalta tixtri l-fuel, trid taħżnu x’imkien.  
L-INĠ. LOUIS GIORDIMAINA:    Iva, taħżnu f’dawn it-tankijiet u skont it-tip ta’ fuel  għax mhux f’kull area li semmejtlek tista’ taħżen it-tip ta’ fuels kollha.  Jiġifieri l-Enemalta għandha areas differenti fejn tista’ taħżen tip ta’ fuels differenti.  Imbagħad, peress li l-Enemalta kien ikollha ċertu spare capacity…  

ONOR. OWEN BONNICI:  Mhux dejjem, imma ġieli jkollha.  

L-INĠ. LOUIS GIORDIMAINA:    Kien ikun hemm ċertu spare capacity l-iktar f’Ħas-Saptan.  

ONOR. OWEN BONNICI:  Mela jiena kumpanija estera u nixtieq naħżen il-fuel f’Malta.  Jiġifieri li nagħmel huwa li jew immur għand l-Enemalta, jew immur għand din il-kumpanija privata li jisimha OilTanking li kellha l-istorage f’Bengħajsa.  L-istorage tal-OilTanking f’Bengħajsa u l-istorage tal-MOBC, kif jikkompara bħala kobor?  

L-INĠ. LOUIS GIORDIMAINA:    Bħala kobor tal-OilTanking m’għandix idea kemm hu, però l-faċilità tal-OilTanking hija waħda moderna ħafna.  Iħaddmuha bi ftit nies u hija state of the art. 

ONOR. OWEN BONNICI:  Imma volume wise kif jikkomparaw?  

L-INĠ. LOUIS GIORDIMAINA:    Volume wise ma nafx kif jikkomparaw.  

ONOR. OWEN BONNICI:  Kieku kellek tagħmel klassifika liema hu l-ikbar?  

L-INĠ. LOUIS GIORDIMAINA:    L-OilTanking.  

ONOR. OWEN BONNICI:  L-MOBC, ikkomparat mal-OilTanking, qiegħed ‘il bogħod ħafna bħala kobor jew le?  

IS-SUR LOUIS GIORDIMAINA:  L-OilTanking ma nafx kemm hi l-kapaċità tagħhom, però li nista’ ngħidlek huwa li l-MOBC għandha kapaċità ta’ madwar 65,000 metric tonnes.  

ONOR. OWEN BONNICI:  Meta inti dħalt fl-MOBC sibt li din hija paralizzata minħabba kwestjoni ta’ permess dwar emissjonijiet; hawnhekk qed nitkellmu fuq environmental permit mhux planning permit.  Għal-liema emissjonijiet qed tirriferi?  Għall-emissjonijiet li joħroġu mill-istorage taż-żejt jew emissjonijiet oħra li forsi għadek ma dħaltx fihom?  

L-INĠ. LOUIS GIORDIMAINA:    Għax tank trid tivventjah.  

ONOR. OWEN BONNICI:  Xi tfisser “tivventjah”?  

L-INĠ. LOUIS GIORDIMAINA:    Jiġifieri tħallilu ċerta arja toħroġ minnu.  Issa jekk tħalli ċerta arja toħroġ minnu straight kif inhi, jista’ jkun hemm xi rwejjaħ.  Fil-fatt meta nitkellmu fuq emissjonijiet mhux neċessarjament inkunu qed nirriferu għal xi ħaġa li tagħmel effett ħażin fl-arja imma jista’ jkun li tkun qed tikkawża xi rwejjaħ.  

ONOR. OWEN BONNICI:  Fejn huma l-istorage facilities tal-MOBC?  

L-INĠ. LOUIS GIORDIMAINA:    In-naħa tal-Marsa, ftit aktar ‘il fuq minn Hexigon House.  

ONOR. OWEN BONNICI:  Mela kif dħalt inti sibt li kien hemm din il-kwestjoni li meta jivventjaw allegatament kien joħroġ…
L-INĠ. LOUIS GIORDIMAINA:    Jiena sibt li dawn kienu weqfin minħabba li l-MEPA rtiraw...  

ONOR. OWEN BONNICI:  Meta dħalt inti, sirt taf li fiż-żmien l-MOBC kienet tagħmel bunkering facilities?  

L-INĠ. LOUIS GIORDIMAINA:  Iva, kont naf li qabel kienet tagħti dawn is-servizzi.  Fil-fatt l-isem tagħha stess jinkludi “oil bunkering”.  

ONOR. OWEN BONNICI:  Naħseb li meta dħalt, inti bdejt tfittex fuq il-history tal-MOBC.  Min kien il-punt ta’ riferenza tiegħek dak iż-żmien biex jgħidlek x’kienet tagħmel l-MOBC?

L-INĠ. LOUIS GIORDIMAINA:    Iktar milli qgħadt infittex il-history tagħha per se u x’kienet tagħmel u ma tagħmilx – veru li rajt meta bdiet u x’kien l-operat tagħha – l-iktar li kien jinteressani kien li dak iż-żmien ir-remit tal-MOBC kien storage biss; m’iniex se noqgħod nidħol fuq għalfejn waqfet il-bunkering. 

ONOR. OWEN BONNICI:  Imma se nistaqsik.  

L-INĠ. LOUIS GIORDIMAINA:    Il-handover kien tahieli ċ-chairman preċedenti, William Spiteri Bailey, u r-remit tiegħi kien biex nara x’kien hemm bżonn isir biex nerġgħu nirregolarizzaw is-sitwazzjoni tal-MOBC.

ONOR. OWEN BONNICI:  Però fuq il-kwestjoni tal-bunkering xi skoprejt meta bdejt tingħata l-handover u minn dak li fittixt inti?

L-INĠ. LOUIS GIORDIMAINA:  Jien ma dħaltx fil-kwestjoni ta’ bunkering fl-MOBC.  Kif għedtlek, meta dħalt jien kienu qaluli li l-MOBC ma taħdimx fil-bunkering imma fl-istorage. 

ONOR. OWEN BONNICI:  Dik fhimniha, imma jien qed nistaqsik...  Issa inti direttur ta’ soċjetà li ma kenitx bħalma sibtha, jiġifieri mdamdma, imma kienet tiġġenera l-flus u l-qligħ.  Inti staqsejt għalfejn l-MOBC kienet waqfet tagħti s-servizz tal-bunkering?

L-INĠ. LOUIS GIORDIMAINA: Li nista’ ngħid hu li qatt ma kelli risposta ċara għafejn waqfet. 

ONOR. OWEN BONNICI:  Jien sal-lum għadni ma fhimtx għalfejn l-MOBC waqfet tagħti dan is-servizz. 

L-INĠ. LOUIS GIORDIMAINA:  Meta dħalt jien kienu qaluli li r-remit tal-MOBC kien purament storage and I had to concentrate on the storage part. 

ONOR. OWEN BONNICI:  Jiġifieri fejn tidħol il-bunkering facility ma tawkx raġuni li b’xi mod inti tgħid li kienet ir-raġuni għalfejn waqaf il-bunkering?  Milli sirt taf issa, fil-fehma esperta tiegħek – għax inti issa espert fis-suġġett – għaliex waqfet il-bunkering facility l-MOBC?

L-INĠ. LOUIS GIORDIMAINA:  Onor. Bonnici, onestament ngħidlek li m’għandix idea għalfejn waqfet il-bunkering facility.  Kif diġà għedt, l-iktar li kkonċentrajt fuqu jien kien dwar x’se nagħmlu biex nirregolarizzaw is-sitwazzjoni tal-MOBC.  

ONOR. OWEN BONNICI:  Jekk nistaqsik xi domandi dwar il-bunkering as such, inti għandek biżżejjed expertise biex...?

L-INĠ. LOUIS GIORDIMAINA:  Naħseb li ngħidlek li m’iniex espert f’dak il-qasam għax la qatt dħalt fil-bunkering u lanqas....

ONOR. OWEN BONNICI:  Però bħala stat ta’ fatt tgħidilna llum min joffri bunkering facilities?  Pereżempju, l-Island Bunker Oils Ltd. (IBOL) taf jekk toffrix bunkering facilities?

L-INĠ. LOUIS GIORDIMAINA: Jien dejjem smajt li IBOL toffri bunkering facilities u safejn naf jien hawn kumpaniji oħrajn li joffru dawn il-faċilitajiet.  

ONOR. OWEN BONNICI:  Kemm hawn oħrajn?

L-INĠ. LOUIS GIORDIMAINA:  Bħala numru ma nafx kemm huma, però naf li hawn kumpaniji bħal Falzon – l-OilTanking ma joffrux imma joffru storage biss – u ma nafx jekk hawnx xi kumpaniji barranin li jużaw anke t-tankijiet tagħna, bħal pereżempju dik Ġermaniża bl-isem ta’ Kolmar.  

ONOR. OWEN BONNICI:  Jiġifieri l-Kolmar toffri bunkering facilities billi tuża l-istorage tagħkom?

L-INĠ. LOUIS GIORDIMAINA:  Jużaw l-istorage tagħna, imbagħad meta jkun hemm it-throughput jużawh għall-bunkering u ovvjament iħallsu lill-Enemalta.

ONOR. OWEN BONNICI:  Jiena l-bunkering inħobb inxebbħu ma’ meta jkollok karozza u tagħtiha l-petrol jew id-diesel.  Forsi tista’ tispjegalna ftit xi jfisser bunkering u meta jintuża l-proċess?

L-INĠ. LOUIS GIORDIMAINA:  Nixtieq nerġa’ nirrepeti dak li għedt qabel, jiġifieri li jien m’iniex espert fil-bunkering.  

ONOR. OWEN BONNICI:  Milli taf inti.

L-INĠ. LOUIS GIORDIMAINA:  Naħseb li inti, Onor. Bonnici, spjegajt il-kunċett ta’ bunkering tajjeb.  Ġieli jkollok vapuri li jkunu qegħdin barra, pereżempju fuq Hurd’s Bank, u jkollhom bżonn jieħdu gas oil jew fuel oil u dawn jissuplixxuhom billi, jibgħatuhulhom by barges.

ONOR. OWEN BONNICI:  Naħseb li taqbel miegħi meta ngħid li min joffri bunkering facilities irid ikollu l-fuel maħżun x’imkien.  

L-INĠ. LOUIS GIORDIMAINA:  Ovvjament.

ONOR. OWEN BONNICI:  U kemm jagħmel sens li min jaħżen il-fuel jagħti wkoll il-faċilità tal-bunkering?

L-INĠ. LOUIS GIORDIMAINA:  Mhuwiex daqshekk faċli li tirrispondi outright u tgħid jekk jaqbillekx jew le.  Li nista’ ngħid hu li bħalissa qegħdin nagħmlu studju dettaljat fejn tidħol kemm l-MOBC u l-Petroleum Division kollha in vista li wieħed irid jiftakar bħalissa li għad hemm il-privatisation għaddejja.   Jiġifieri ma naħsibx li tkun risposta faċli li ngħidlek outright iva, jekk taħżen jaqbillek tagħmel il-bunkering ukoll, jew inkella le.  

ONOR. OWEN BONNICI:  Meta wieħed ikollu l-istorage facilities u joffri l-bunkering services, the actual fuel li jiġi bunkered – jekk nista’ nuża dik il-kelma – ta’ min ikun?

L-INĠ. LOUIS GIORDIMAINA:   Naħseb legalment ma nafx nirrispondik.  

ONOR. OWEN BONNICI:  Le, mhux legalment.  X’jiġri fis-suq?  Min għandu l-istorage facility jixtri l-fuel bil-quddiem ħalli mbagħad jagħmel bunkering tiegħu?

L-INĠ. LOUIS GIORDIMAINA:  Ma naħsibx li qed nifhmek sew.
ONOR. OWEN BONNICI:  Jien għandi storage facility u noffri bunkering facility ukoll.  Biex jiena noffri l-bunkering facility irid ikolli l-fuel għad-dispożizzjoni tiegħi.  Dak il-fuel jinxtara mingħand kumpaniji barranin?  X’jiġri?  Jiġifieri meta l-MOBC kienet toffri bunkering facilities, dak il-fuel li  kien jingħata għall-bunkering minn fejn kienet iġġibu?

L-INĠ. LOUIS GIORDIMAINA:  X’kien jiġri qabel, kif diġà għedtlek, ma dħaltx fih jiena, però jekk inti għandek iż-żejt, storjajtu Malta imbagħad begħtu...

ONOR. OWEN BONNICI: Jiġifieri milli nista’ nifhem kien hemm dan l-arranġament flessibbli; at the end of the day is-suq jiddetta l-flessibilità.

L-INĠ. LOUIS GIORDIMAINA: Fejn jidħol bunkering żgur li jrid ikollok il-flessibilità.  

ONOR. OWEN BONNICI:   Dak li ridt inkun naf.  Illum hemm dawk it-tliet kumpaniji li joffru l-bunkering facilities...

L-INĠ. LOUIS GIORDIMAINA:  Mhux neċessarjament dawk biss.  Jien semmejt it-tlieta li naf bihom żgur. 

ONOR. OWEN BONNICI:   Dawn li semmejtli inti, jiġifieri IBOL, Falzon u Kolmar –  Kolmar sirt naf biha llum, għallimthieli inti – joffru wkoll storage facilities?

L-INĠ. LOUIS GIORDIMAINA:  Kolmar le għax dawk jużaw storage facilities tagħna, Falzon għandhom l-istorage facilities tagħhom...

ONOR. OWEN BONNICI:  Fejn qegħdin?

L-INĠ. LOUIS GIORDIMAINA:  Dawk għandhom faċilità jisimha San Luċjan Oil Terminal li fil-fatt hija tal-Enemalta però qiegħda mikrija għand San Luċjan Oil Company.  

ONOR. OWEN BONNICI:  U IBOL?

L-INĠ. LOUIS GIORDIMAINA:  Dwar IBOL li naf hu li għamlu żmien kienu jaħżnu ġot-tankijiet tal-MOBC, però bħalissa ma nafx x’qegħdin jagħmlu.

ONOR. OWEN BONNICI:  Però bħala stat ta’ fatt tista’ tgħidilna jekk IBOL taħżinx?

L-INĠ. LOUIS GIORDIMAINA:  Jekk IBOL għandhomx tagħhom ma nafx, però li nista’ ngħidlek hu li bħalissa ma taħżinx la fit-tankijiet tal-Enemalta u lanqas fit-tankijiet tal-MOBC.

ONOR. OWEN BONNICI:  Però fiż-żmien kienet.  Hux hekk?

L-INĠ. LOUIS GIORDIMAINA:  Fiż-żmien kienet taħżen fit-tankijiet tal-MOBC.

ONOR. OWEN BONNICI:  Meta kienet taħżen fit-tankijiet tal-MOBC inti dħalt fl-arranġamenti finanzjarji?

L-INĠ. LOUIS GIORDIMAINA:  Le, ma dħaltx.

ONOR. OWEN BONNICI:  Taf xi ħaġa fuqhom?

L-INĠ. LOUIS GIORDIMAINA:  Li smajt huwa dak li qrajt fuq il-gazzetti.

ONOR. OWEN BONNICI:  Ċioè li....

L-INĠ. LOUIS GIORDIMAINA:  X’kien qed jiġri meta ħareġ dan l-iskandlu taż-żejt li ħasad lil kulħadd.  Il-pulizija dak iż-żmien kienu talbuna numru ta’ dokumenti u jien kont ħriġt struzzjonijiet lin-nies tiegħi kollha, kemm tal-Enemalta kif ukoll tal-MOBC, biex jagħtu s-support kollu li hemm bżonn u qrajt u smajt li kienu qed isiru ċerti affarijiet min-naħa tal-istorage fejn tidħol MOBC.  

ONOR.  OWEN BONNICI:  X’inhuma dawn l-affarijiet?  Dejjem milli qrajt.

L-INĠ. LOUIS GIORDIMAINA:  Fejn jidħlu kiri ta’ barges, mill-bqija ma qgħadtx nidħol fid-dettall għax l-informazzjoni kollha għaddejniha lill-pulizija.

ONOR. OWEN BONNICI:  Però qegħdin nitkellmu fuq kumpanija li llum inti l-kap tagħha, biex nuża termini marittimi.  Jiġifieri MOBC, allegatament milli qrajt inti, kienet qed tintuża biex tkun ta’ għajnuna lil IBOL.  Naqblu?

L-INĠ. LOUIS GIORDIMAINA:  Milli smajt u milli qrajt fuq id-diretturi li kienu....

ONOR. OWEN BONNICI:  Qed tkun ċarissimu, mhux li taf inti imma milli qrajt u milli ġie għall-informazzjoni tiegħek.  Tista’ tagħtina daqsxejn history tal-MOBC?  Jiena nsibha diffiċli naħseb li inti ma tajtx daqqa t’għajn l-accounts tas-snin li għaddew biex tifforma a historic progress tal-MOBC. Fiż-żmien, bħala kumpanija, kif kienet finanzjarjament?  Kienet tajba?  Kellha d-dejn?  Kienet ħażina?

L-INĠ. LOUIS GIORDIMAINA:  Jiena ma dħaltx fid-dettall tal-accounts, però li naf hu li MOBC kienet tagħmel il-profitti.

ONOR. OWEN BONNICI:  U meta kien il-punt fejn MOBC ma baqgħetx tagħmel il-profitti?  

L-INĠ. LOUIS GIORDIMAINA:  Ma nafx ngħidlek liema kien il-punt fejn ma baqgħetx tagħmel il-profitti, jiġifieri ma nistax ngħidlek f’liema sena.  Ladarba dħalt hemmhekk, jiena l-iktar li kien jinteressani kien kif se nerġa’ inqajjem lill-kumpanija biex nerġa’ nġibha regolari.

ONOR. OWEN BONNICI:  Dak ġie stabbilit u nifhem li qed nistaqsik fuq żmien li fih inti ma kontx responsabbli, però jien naħseb li ma tagħtinix tort jekk jiena nemmen li xi tip ta’ żvilupp finanzjarju inti ċċekkjajt, jiġifieri bdejt tara bejn wieħed u ieħor, forsi ma tidħolx fid-dettall, din il-kumpanija meta l-aħħar li rreġistrat profitt.  Meta kien fil-fatt dan?  Kif kienet tirreġistra profitt?  U x’ġara biex ma baqgħetx tirreġistra profitt?

L-INĠ. LOUIS GIORDIMAINA:  Naħseb inkun qed niżgwidak jekk ngħidlek liema sena u kemm għax inkun irrid nara r-records biex ngħidlek eżatt kif inhuma.

ONOR. OWEN BONNICI:  Inti ssib diffikultà tibgħatilna din l-informazzjoni?

L-INĠ. LOUIS GIORDIMAINA:  Lanqas xejn.

ONOR. OWEN BONNICI:  Sur Giordimaina, nerġa’ ngħid li nifhem li qed nistaqsik fuq żmenijiet fejn inti ma kontx responsabbli,  biex ma niġix mifhum ħażin.  Li qed nistaqsi hu li s-Sur Giordimaina ġentilment jagħtina informazzjoni ta’ x’kienet sena b’sena s-sitwazzjoni finanzjarja tal-MOBC, jiġifieri jekk kenitx tagħmel profitt jew kenitx tagħmel telf – l-iktar li jinteressana huwa l-perjodu mill-2003 sal-lum – u meta kien iż-żmien li ma baqgħetx tirreġistra profitt u possibilment x’kienu l-fatturi li wasslu biex dan il-profitt ma jiġix reġistrat.  Jiena nifhem li trid tara meta ttieħdet id-deċiżjoni li jitwaqqaf il-bunkering service, jiġifieri jekk inti tkun tixtieq tmur ftit iktar lura, inħalli f’idejk li tmur lura għal kemm jidhirlek inti li huwa xieraq.  Jien naħseb li din hija xi ħaġa li tista’ ssir u nitolbok sabiex ġentilment tibgħat din l-informazzjoni b’email lis-segretarja tal-Kumitat ħalli jkollna stampa iktar ċara.  

Issa se nidħlu fit-territorju ta’ żmienek u ġentilment nitolbok tgħidilna x’għamilt inti biex din il-kumpanija li sibtha pparaliżżata tagħtiha daqsxejn ir-ruħ.

L-INĠ. LOUIS GIORDIMAINA:  Fil-fatt bħala operat għadu ma bediex, però li nista’ ngħidlek hu li għamilna a technical audit għax hemm bżonn niġu in compliance mal-affarijiet tal-MEPA, daħħalt kemm kumpanija barranija u kemm l-Enemalta stess għax ħafna mill-affarijiet tat-tankijiet huma simili bħal dawk tal-Enemalta.  Dan fisser li ridna nixtru ċertu ammont ta’ filters li jeħlu mat-tankijiet, xtrajnihom, però naturalment sakemm ħallasnihom u rċevejnihom għaddew numru ta’ xhur.  Madwar xahar u  nofs ilu għamilna l-commissioning ta’ dawn il-filters fil-preżenza tal-MEPA tal-Health and Safety experts, tas-Civil Protection Department u ta’ kulħadd u jidher li issa kulħadd huwa sodisfatt bir-riżultat u issa qed nistennew minn ġurnata għall-oħra li l-MEPA jerġgħu joħorġulna l-permess biex nerġgħu nibdew l-operat tagħna.

ONOR. OWEN BONNICI:  Jiġifieri sal-lum għadha semi dormant.

L-INĠ. LOUIS GIORDIMAINA:  Ladarba nirċievu l-permess – u min-naħa tal-MEPA diġà qalulna li huma sodisfatti bix-xogħol li għamilna u bir-riżultat ta’ dawn il-filters li waħħalna – inkunu nistgħu nerġgħu nibdew noperaw.  

ONOR. OWEN BONNICI:   Jekk il-permess joħroġ u jagħtukom il-green light, f’liema qasam beħsiebha topera MOBC?

L-INĠ. LOUIS GIORDIMAINA:  Kif diġà għedtlek, ir-remit huwa storage, jiġifieri once li jkollna l-permess f’idejna nerġgħu nibdew nirreklamaw b’mod internazzjonali, mhux lokali biss, li MOBC qiegħda terġa’ topera, li għandha “tant” metric tonnes ta’ storage facilities, u naraw min ikun interessat u min ikun lest li jagħtina l-aħjar prezzijiet biex jaħżen dan it-tip  ta’ petroleum products f’MOBC.

ONOR. OWEN BONNICI:  Is-Sur Frank Sammut huwa sinonimu ma’ MOBC, jekk m’iniex sejjer żball sa mill-1992.  Korrett?

L-INĠ. LOUIS GIORDIMAINA:  Persuna li smajt biha però ma nafux.  

ONOR. OWEN BONNICI:  Mid-dokumentazzjoni li ltqajt magħha inti, dan l-isem kien jidher fejn tidħol MOBC?  

L-INĠ. LOUIS GIORDIMAINA:  L-isem rajtu diversi drabi, però bħala persuna aktar smajt fuqu minn fuq il-media milli....

ONOR. OWEN BONNICI:  Iktar kmieni inti semmejt il-privatisation u rajtek qisek qed toqgħod attent xi tgħid peress li hemm il-privatisation għadha għaddejja.

L-INĠ. LOUIS GIORDIMAINA:  Hekk hu.  Peress li għadu għaddej il-proċess tal-privatisation wieħed ma jridx jippreġudika  s-sitwazzjoni.

ONOR. OWEN BONNICI:  Il-privatisation ta’ xiex?

L-INĠ. LOUIS GIORDIMAINA:   Way back in 2006/2007 – ma niftakarx eżatt –  kienet ħarġet tender għall-privatisation tal-Petroleum Division tal-Enemalta kif ukoll ta’ MOBC, jiġifieri it was one whole package.  S’issa l-proċess għadu għaddej u rrid noqgħod attent kemm f’dak li ngħid u anke f’dak li nagħmel fejn jidħol Petroleum Division u anke MOBC biex ma nippreġudikax il-proċess.

ONOR. OWEN BONNICI:  U qed nistaqsik dan biex inkun leali lejk ħalli min qed jismagħna jifhem għalfejn inti qgħadt attent u tiżen kull kelma li għamilt, u fil-fehma tiegħi għamilt sewwa.  Mela fl-2007 beda dan il-proċess ta’ privatizzazzjoni tal-Petroleum Division u ta’ MOBC.  Fl-2007, MOBC diġà kienet fis-sitwazzjoni paralizzata li għedtilna?  

L-INĠ. LOUIS GIORDIMAINA:  Le.  Il-MEPA irtirat il-liċenzja ta’ MOBC f’April 2011. 

ONOR. OWEN BONNICI:  Sa dak iż-żmien, jiġifieri sa April 2011, MOBC x’kienet qed tagħmel bħala kumpanija?

L-INĠ. LOUIS GIORDIMAINA:  As far as I know, sa dak iż-żmien kienet qed topera bħala storage company.

ONOR. OWEN BONNICI:  Jekk Mr “X” jixtri MOBC għada filgħodu xi jkun effettivament qed jixtri  bħala assi?

L-INĠ. LOUIS GIORDIMAINA:  Effettivament ikun qed jixtri kumpanija li għandha tankijiet li tista’ tagħmel dan l-istorage facility ta’ heavy fuel oil u gas oil.  

ONOR. OWEN BONNICI:  Fil-Marsa.

L-INĠ. LOUIS GIORDIMAINA:  Hekk hu.  

ONOR. OWEN BONNICI:  Bħala assets oħrajn, għandha l-kumpanija?
L-INĠ. LOUIS GIORDIMAINA:  No, dawk biss għandha.

ONOR. OWEN BONNICI:  Jiġifieri m’għandhiex liquid assets jew affarijiet oħra?

L-INĠ. LOUIS GIORDIMAINA:  Le, m’għandha xejn minn dawn.

ONOR. OWEN BONNICI:  Bħala stat ta’ fatt – ovvjament jekk taf tweġibni għax se nistaqsik fuq qabel żmienek – il-flus li MOBC kienet tiġma bħala profitt, fejn kienu jmorru?

L-INĠ. LOUIS GIORDIMAINA:  Ma nafx nirrispondik dwar dan.  

ONOR. OWEN BONNICI: Kienu jmorru fil-Konsolidat?  Kienu jmorru għand l-Enemalta?  Kienu jiġu ri-investiti?

L-INĠ. LOUIS GIORDIMAINA:  MOBC hija segregata totalment mill-Enemalta; hija tal-Gvern però mhijiex parti mill-Enemalta. 

ONOR. OWEN BONNICI:  Jiġifieri effettivament il-qligħ...

L-INĠ. LOUIS GIORDIMAINA:   Jien nifhem li allura l-qligħ kien imur fil-kumpanija stess, jiġifieri f’MOBC.

ONOR. OWEN BONNICI:  Imma mbagħad ix-shareholder meta jieħu dividend tiegħu huwa essenzjalment il-Gvern.  Hux hekk?

L-INĠ. LOUIS GIORDIMAINA:  Però fejn kienu jmorru dak iż-żmien ma nistax ngħidlek.

ONOR. OWEN BONNICI:  Nifhem, però teknikament is-sid jibqa’ dejjem il-Gvern.  Qablek min kien hemm?
L-INĠ. LOUIS GIORDIMAINA:  Is-Sur William Spiteri Bailey.

ONOR. OWEN BONNICI:  Apparti inti hemm xi CEO jew xi ħadd f’xi kariga simili fl-MOBC?

L-INĠ. LOUIS GIORDIMAINA:  Sa ftit ilu kien hemm Hugh Attard Montalto li kien il-General Manager, però għadu kemm irtira ftit xhur ilu u bħalissa m’għandix general manager.  Ovvjament ladarba nibdew l-operat irridu noħorġu call għal general manager.

ONOR. OWEN BONNICI:  Jien m’għandix aktar domandi.  Nirringrazzjak.

THE CHAIRMAN:  L-Onor. Agius.

ONOR. CHRIS AGIUS:  Sur Giordimaina, inti għedtilna li nħtart executive chairman fit-18 ta’ Novembru 2011 u allura l-maġġor parti ta’ meta servejt inti ma jaqax fil-perjodu li għandna fir-rapport tal-awditur.  Smajna ħafna dwar il-proċeduri li jintużaw fix-xiri tal-fuel.  Tista’ tfehemna ftit, fil-perjodu li inti kont executive chairman u allura chairman tal-FPC, x’sistemi kontu tużaw fejn jidħlu l-bids?

L-INĠ. LOUIS GIORDIMAINA:  Li jiġri hu li meta jkun hemm talba min-naħa tal-Petroleum Division jew min-naħa tal-Generation għall-heavy fuel oil gas oil jew inkella min-naħa tal-Inland Market għall-petrol, diesel jew aviation fuel, tinħareġ invitation to tender li tintbagħat lil numru ta’ suppliers reġistrati mal-Enemalta u approvati, u tingħata data meta se jiltaqa’ l-FPC.  Skont il-policy, l-FPC jiltaqa’ f’dik il-ġurnata, kulħadd ipoġġi flimkien, tintalab il-password mingħand il-MITA biex inkunu nistgħu niftħu dik l-inbox partikolari – fil-fatt sakemm tasal il-password kull ma jkollna quddiemna jkun biss blank screen, jiġifieri la nkunu nafu n-numru ta’ kemm applikaw u lanqas min – imbagħad meta tasal il-password il-kumitat kollu jkun jista’ jara n-numru ta’ kumpaniji li jkunu tefgħu l-offerti tagħhom, l-offerti jiġu printed, induruhom waħda waħda għall-compliance skont it-tender li tkun ħarġet, imbagħad jibda n-negozjar tal-prezz ta’ dawk li jkunu compliant.  Meta jiġi maqbul liema tkun il-kumpanija li tkun qed toffri l-aħjar prezz, isir il-qbil biex isir il-kuntratt magħha u l-kumpaniji l-oħrajn jiġu avżati li ma kenux successful fil-bid tagħhom.  Imbagħad jintbagħat messaġġ ieħor lill-MITA biex tingħalaq il-password.  Kull ħaġa li ssir tiġi minuted u l-Minuti jkunu ffirmati u ssiġillati fil-preżenza tal-kumitat kollu.  

ONOR. CHRIS AGIUS:  Fl-aħħar laqgħa l-Awditur ippreżentalna lista ta’ bids li kienu daħlu wara l-ħin u li fil-maġġoranza tagħhom rebħu t-tender.  Fil-perjodu li fih servejt inti bħala executive chairman kien hemm bids li daħlu wara l-ħin u ġew ikkunsidrati?

L-INĠ. LOUIS GIORDIMAINA:  Li nista’ ngħid hu li l-fuel procurement ma jaqax taħt il-proċeduri tal-Public Procurement u allura bħala policy li tiġi segwita hemm l-Enemalta Act li tagħtik ċerta leeway biex tuża dik il-policy.  Il-policy li kienet saret bejn Jannar u Mejju 2011 u li kienet irratifikata mill-bord ta’ dak iż-żmien tgħid li ċ-chairman tal-FPC ma jistax jibda l-meeting qabel ma jagħlaq il-ħin tat-tender, però huwa meta tirċievi l-password biex tkun tista’ tiftaħ it-tenders il-mument li tiddikjara that the process is closed.  Ma ninsewx li għandek kumitat li qiegħed hemmhekk, b’computer quddiemu li ma jista’ jara xejn fuqu.  Pereżempju, jekk it-tender tagħlaq fl-10:00a.m., sakemm tibgħat ir-request lill-MITA u tirċievi l-password, jistgħu jgħaddu minn kwarta sa nofs siegħa u anke tliet kwarti, jiddependi mill-proċess amministrattiv.  Jiġifieri sa dak il-ħin il-kumitat ikollu quddiemu a blank screen u la jkun jaf min applika u lanqas kemm applikaw.  Għalhekk il-fuel procurement policy tagħti d-dritt liċ-chairman jiddikjara li l-proċess ta’ fi x’ħin jingħalqu jieqaf meta tintbagħat il-password biex ikun jista’ jiġi aċċessat l-email account partikolari.  Kemm kont ili jiena bħala executive chairman u anke kemm issa bħala membru, ġieli pereżempju daħlu bids minuta jew ħames minuti tard, però dejjem daħlu qabel ma kellna l-password.  Però ladarba jinfetaħ l-email account, il-proċess jingħalaq.  Fil-fatt kellna numru ta’ każi – li wkoll qegħdin irreġistrati – li daħlu wara li jkun infetaħ l-email account u skwalifikajnihom mill-ewwel mingħajr ma ħarisna lejhom.  

ONOR. LUCIANO BUSUTTIL: Min kienet il-persuna responsabbli li tikkomunika mal-MITA biex tingħata l-password?  Kien hemm persuna waħda partikolari li l-MITA setgħet tagħtiha l-password?

L-INĠ. LOUIS GIORDIMAINA:  Li nagħmlu aħna huwa li ngħajtu waħda mill-persuni tagħna responsabbli mill-IT, tiġi hemmhekk fil-preżenza tal-kumitat u flimkien mas-segretarja tal-kumitat li hija membru wkoll, ikunu qed jikkomunikaw mal-MITA biex jagħtuna l-password.

ONOR. LUCIANO BUSUTTIL:  Jiġifieri mhux iċ-chairman hija dik il-persuna li l-MITA se tirrikonoxxi li trid tagħmel it-telefonata li tista’ imbagħad tibda l-proċedura biex tingħata l-password. 

L-INĠ. LOUIS GIORDIMAINA:  Iċ-chairman ma jċempilx hu.

ONOR. LUCIANO BUSUTTIL:  Jiġifieri m’hemmx rikonoxxuta persuna partikolari li hija awtorizzata tagħmel dan il-proċess.   

L-INĠ. LOUIS GIORDIMAINA:  Iktar hemm proċess kif issir rather milli persuna.

ONOR. LUCIANO BUSUTTIL:  Imma għallinqas forsi l-ewwel persuna li titkellem tkun iċ-chairman fejn jgħid min huwa...

L-INĠ. LOUIS GIORDIMAINA:  Le, dejjem issir mill-istess persuna tal-IT u jkun hemm ukoll il-persuna nominata min-naħa tal-MITA, jiġifieri ma jkunux qed iċemplu għand bniedem kwalunkwe.  

ONOR. LUCIANO BUSUTTIL:  U dan isir dejjem fil-kamra...

L-INĠ. LOUIS GIORDIMAINA:  Dan isir dejjem fil-preżenza tal-FPC kollu.   

THE CHAIRMAN:  L-Onor. Caruana.

ONOR. JUSTYNE CARUANA:  Sur Giordimaina, meta dħalt inti bħala executive chairman kienet dik is-sena meta Trafigura kellha l-kuntratt biex tissuplixxi l-fuel lill-Enemalta.  Kienet ukoll is-sena – bl-istess kuntratt – meta Trafigura kienet clearly in breach of contract.  Fil-fatt aħna ġejna suppliti mill-Enemalta stess b’volum qawwi ta’ korrispondenza fejn fiha, uffiċjali nkarigati mill-Enemalta stess qed jiddikjaraw li hemm breach of contract  u jgħidu li hemm il-ħtieġa li tittieħed azzjoni.  L-involviment tiegħek f’dan kollu x’kien?  

L-INĠ. LOUIS GIORDIMAINA:  Dan sar kollu qabel ma dħalt jien.

ONOR. JUSTYNE CARUANA:  Inti dħalt fit-18 ta’ Novembru 2011 u aħna qed nitkellmu fuq il-kuntratt ta’ Trafigura biex tissuplixxi l-fuel lil Enemalta throughout all 2011.  

L-INĠ. LOUIS GIORDIMAINA:  Meta kien il-kuntratt ta’ Trafigura tal-2011 ma nafx, għax kif għedtlek, kien sar qabel żmieni, però....

ONOR.  JUSTYNE CARUANA:  Granted.  Il-kuntratt sar qabel żmienek, però kien ikopri perjodu meta inti kont diġà fil-kariga għax ikopri is-sena 2011 kollha.  Inti dħalt fit-18 ta’ Novembru meta kien hemm din it-turbulenza kollha ma’ Trafigura.  

L-INĠ. LOUIS GIORDIMAINA:  Però din ta’ “not in compliance with the contract” hija xi ħaġa li smajt biha dan l-aħħar.

ONOR. JUSTYNE CARUANA:  Minn fejn smajt biha?  Minn hawnhekk?  

L-INĠ. LOUIS GIORDIMAINA:  Iva. Jiġifieri mhijiex xi ħaġa li kienet telgħet dak iż-żmien fl-FPC għax, kif qed ngħidlek, din saret qabel żmieni sew.

ONOR. JUSTYNE CARUANA:  Le, mhux qabel żmienek sew, għax l-emails li għandna hawnhekk u li tawhomlna l-Enemalta, huma datati 2011.

L-INĠ. LOUIS GIORDIMAINA:  Però kienet xi ħaġa li ma saritx taħt ir-remit tiegħi, allura ma nistax ngħidlek x’kienu taw jew ma tawx.

ONOR. JUSTYNE CARUANA:  Bdiet qabel ma dħalt inti, però l-perjodu kopert bil-kuntratt jinkludi wkoll meta dħalt inti.

L-INĠ. LOUIS GIORDIMAINA:  Onor. Caruana, m’iniex qed nifhem eżattament x’inhi l-mistoqsija tiegħek.

ONOR. JUSTYNE CARUANA:  Il-mistoqsija tiegħi hija jekk inti kellekx xi rwol fiha, jekk dħaltx f’xi taħdidiet u jekk kontx aware minnha.  

L-INĠ. LOUIS GIORDIMAINA:  Ir-risposta hija le, ma kontx imdaħħal fiha, ħadd ma daħħalni fiha u ħadd ma nfurmani biha.

ONOR. JUSTYNE CARUANA:  Jiġifieri ħadd ma nfurmak b’dan?

L-INĠ. LOUIS GIORDIMAINA:  Le.

ONOR. JUSTYNE CARUANA:  Meta inti mbagħad bdejt topera fil-fuel procurement għax ovvjament ir-rwol tiegħek jirrikjedi hekk, ħadd ma qajjem il-punt  li Trafigura kienet ingħatat il-maġġoranza tal-kuntratti, però kienet in breach?

L-INĠ. LOUIS GIORDIMAINA:  Assolutament le.

ONOR. JUSTYNE CARUANA:  Ma kontx aware tal-korrispondenza?

L-INĠ. LOUIS GIORDIMAINA:  Le.

ONOR. JUSTYNE CARUANA:  Jiġifieri bħala executive chairman, ma kontx aware tal-fatt li Trafigura kellha tħallas $250,000 bħala multa?  

L-INĠ. LOUIS GIORDIMAINA:   Le, sirt naf biha dan l-aħħar.

ONOR. JUSTYNE CARUANA:  Jiġifieri lanqas kont aware li kien hemm problemi fejn Trafigura kienet qed tissuplixxi lill-Enemalta fuel b’kubrit għoli u allura kien hemm anke l-periklu li jittieħdu proċeduri?  

L-INĠ. LOUIS GIORDIMAINA:  Le, dak iż-żmien ħadd ma nfurmani biha u ma kontx naf biha. 

ONOR. JUSTYNE CARUANA:  Meta dħalt rajt xi dokumenti?  Jien nimmaġina li meta dħalt f’dan il-post ġdid xi ħadd tak briefing u naħseb li kellek aċċess għal xi dokumenti biex tkun tista’ tinforma ruħek.  

L-INĠ. LOUIS GIORDIMAINA:  Wieħed irid japprezza l-enormità tal-Enemalta.  Kont ġejt briefed fuq ħafna affarijiet, fosthom il-fuel procurement, però fuq dan il-każ partikolari li qed issemmi inti ma kelli l-ebda informazzjoni.  

ONOR. JUSTYNE CARUANA:  Minn hawnhekk nimmaġina smajt ukoll li kien ikun hemm encounters face to face mas-suppliers.  Inti kif taraha din?

L-INĠ. LOUIS GIORDIMAINA:  Ma nistax nitkellem fuq l-affarijiet li kien jagħmel ħaddieħor.  

ONOR. JUSTYNE CARUANA:  Imma fl-opinjoni tiegħek.

L-INĠ. LOUIS GIORDIMAINA:  M’għandix opinjoni fuq din.

ONOR. JUSTYNE CARUANA:  Ma jistax ikun ma jkollokx opinjoni!  Li jkollok diskussjonijiet madwar mejda is one thing, imma li jkollok diskussjonijiet forsi mhux daqshekk ortodossi...  Normali li jkun hemm encounters...?

L-INĠ. LOUIS GIORDIMAINA:  Li jkollok diskussjonijiet ma’ suppliers – huma x’inhuma u ta’ xiex inhuma – huwa normali in any form of business. 

ONOR. JUSTYNE CARUANA:  In-normalità inti kif tiddefinixxiha?  Pereżempju normali li jkollok meeting imbagħad wara tmur tiekol?

L-INĠ. LOUIS GIORDIMAINA:  Jiena ma nistax nitkellem fuq x’kienu jagħmlu dak iż-żmien.  Jekk qed tirriferi għal suppliers taż-żejt, ir-risposta tiegħi hija li jien qatt ma mort niekol ma’ suppliers taż-żejt.  Fiż-żmien meta kont naħdem mal-privat, ġieli  kien ikolli business relation u mmur niekol miegħu. (Interruzzonijiet)

ONOR. JUSTYNE CARUANA:  L-Onor. Fenech Adami issa jistaqsik meta jmissu hu.  Ovvjament inti segwejt dak li kien qed joħroġ minn hawnhekk u minn hawnhekk ħareġ li kien ikun hemm meetings, diskussjonijiet fuq it-tenders u fuq xogħol normali, però wara kien ikun hemm ikliet oħrajn.  Inti li għandek irwol importanti fl-Enemalta u li anke qabel kont tokkupa ċerti rwoli, dawn l-affarijiet tarahom inducive to good governance u trasparenza, iktar u iktar meta qed joħorġu dawn l-affarijiet, jiġifieri jkun hemm dubju fuq l-għoti tal-kuntratti, il-late bids li jiġu aċċettati u li jkun hemm bidder li jikkomunika ma’ uffiċjal tal-FPC wara li tkun għalqet imbagħad isir meeting ieħor?  Fil-kuntest ta’ dan kollu, x’tikkummenta fuq li jkun hemm dawn it-tip ta’ meetings mhux fuq il-post tax-xogħol?

L-INĠ. LOUIS GIORDIMAINA:  Naħseb li wieħed irid jarahom każ b’każ, fis-sens li ma tistax tiġġeneralizza bil-mod li tgħid li ma tistax tmur tiekol ma’ supplier, għax jista’ ikollok suppliers taż-żejt, suppliers ta’ magni u suppliers ta’ ħafna affarijiet oħra.  Jiġifieri ma nistax nagħtik risposta b’mod ġenerali.  

ONOR. JUSTYNE CARUANA:  F’dan il-kuntratt ta’ Trafigura fejn għandna dan il-bulk ta’ korrispondenza li ssupplixxewlna l-Enemalta, hemm ukoll ħafna korrispondenza ma’ George Farrugia u mar-rappreżentanti ta’ Trafigura fuq is-supply ta’ fuel off-spec.  At a point kien hemm ukoll request minn George Farrugia biex ikun hemm meeting face to face u jiena ripetutament staqsejt kif kienu qed jarawha li wara li kien hemm il-korrispondenza, jiġifieri kollox black on white, xorta kienu qed jitolbu  meeting face to face.  

L-INĠ. LOUIS GIORDIMAINA:  Għal-liema perjodu qed tirriferi?

ONOR. JUSTYNE CARUANA:  Ftit qabel dħalt inti.

L-INĠ. LOUIS GIORDIMAINA:  Jiena ma naħsibx li huwa l-każ li wieħed jista’ jiddiskuti ma’ George Farrugia; tiddiskuti mas-supplier direttament mhux ma’ George Farrugia.

ONOR. OWEN BONNICI:  George Farrugia taf ta’ liema soċjetajiet kien, jew għadu, aġent?

L-INĠ. LOUIS GIORDIMAINA:  Uffiċjalment le, li smajt kien internament fejn kienu qaluli li jirrappreżenta żewġ entitajiet, jiġifieri Trafigura u Totsa.

ONOR. OWEN BONNICI:  Min hu l-aġent ta’ BB Energy?

L-INĠ. LOUIS GIORDIMAINA:  M’għandix idea.

ONOR. OWEN BONNICI:  Għandhom aġent?

L-INĠ. LOUIS GIORDIMAINA:  Jekk għandhom aġent ma nafx bih jien għax fi żmieni, anke fejn jidħlu Trafigura u Totsa qatt ma tkellimt ma’ George Farrugia.  Meta tkellimt, għamilt dan b’mod dirett għax fejn jidħol fuel procurement, biex ninnegozjaw nitkellmu direttament mas-supplier.
ONOR. OWEN BONNICI:  Hu kien aġent ta’ Trafigura jew hemm kelma teknika iktar korretta?

L-INĠ. LOUIS GIORDIMAINA:  Ma nistax nirrispondik fuqha għax jiena ma nafx il-ftehim li kien hemm bejnu u bejn dawn il-kumpaniji.

ONOR. OWEN BONNICI:  Però meta xi ħadd imur ikellem lill-Enemalta, tistaqsu b’liema vesti dak li jkun ikun mar jitkellem. 

L-INĠ. LOUIS GIORDIMAINA:  Jien qatt ma kelli inkontri ma’ George, fis-sens ta’ meetings. (Interruzzjonijiet) Nafu b’ismu.

ONOR. JUSTYNE CARUANA:  Tafu bħala George jew bħala Sur Farrugia?

L-INĠ. LOUIS GIORDIMAINA:  L-uniku inkontru li kelli jiena ma’ George niftakar kien xi Jannar tas-sena l-oħra meta kelli rikjesta mingħand is-supplier ta’ Totsa fejn talbu meeting – hija regolari li suppliers jitolbu meeting biex jaraw l-operat kif sejjer – li għalih konna preżenti jien flimkien mat-team tiegħi u Totsa kienu ġabu lil George Farrugia magħhom.  

ONOR. OWEN BONNICI:  Meta tiltaqa’ miegħu u tistaqsih min hu u hu jgħidlek “Mr X” naħseb li tistaqsih x’funzjoni jokkupa.  Mhux hekk?

L-INĠ. LOUIS GIORDIMAINA:  Kif diġà għedtlek, il-meeting tiegħi kien ma’ Totsa.  Ma nistax ngħid f’liema kapaċità ġabuh magħhom.

ONOR. OWEN BONNICI:  Meta jien niltaqa’ ma’ persuna u jkollu persuni oħra miegħu, nistaqsi min huma u nieħu nota fil-Minuti tal-laqgħat li nagħmel jien.

L-INĠ. LOUIS GIORDIMAINA:  Imma l-mistoqsija tiegħek kienet dwar x’inhi l-funzjoni tiegħu, jekk huwiex aġent jew rappreżentant.  Jien ma nafx x’inhi.

ONOR. OWEN BONNICI:  Meta kien jiġi ma’ Totsa kienet issirlu d-domanda ta’ x’funzjoni kellu?

L-INĠ. LOUIS GIORDIMAINA:  L-unika darba li jien iltqajt ma’ Totsa  b’mod uffiċjali b’dan il-mod ta’ meeting kien f’Jannar tas-sena l-oħra.  Ma kienx hemm drabi oħra fejn iltqajt la ma’ Totsa, la ma’ Trafigura u lanqas ma’ George Farrugia.

ONOR. OWEN BONNICI:  Biex ma ninftehimx ħażin, huwa parti mix-xogħol tiegħek li tiltaqa’ fuq il-post tax-xogħol mas-suppliers, anzi naħseb li hija xi ħaġa essenzjali li għandha ssir.  Id-domanda tiegħi mhijiex jekk kellekx tiltaqa’ jew le, imma jekk meta kien jiġi s-Sur Farrugia ma’ ta’ Totsa kenitx issir domanda ta’ x’vesti kellu.

L-INĠ. LOUIS GIORDIMAINA:  Għadni kif spjegajt.  L-unika darba li fi żmieni ġie George Farrugia u ltaqa’ miegħi, fis-sens li ġie jakkumpanja  lil Totsa...  Imma jien ma nafx x’inhi l-funzjoni ta’ bejniethom. 

ONOR. OWEN BONNICI:  Għandi nifhem li inti jkollok meetings oħra ma’ suppliers oħra.  Suppliers oħrajn iġibu persuni Maltin rappreżentanti tagħhom fil-meetings?

L-INĠ. LOUIS GIORDIMAINA:  Suppliers oħra li ltqajt magħhom ma kellhomx.

ONOR. OWEN BONNICI:  U fix-xogħol tiegħek hija prassi li wieħed ikollu rappreżentant Malta jew le?  

L-INĠ. LOUIS GIORDIMAINA:  Mhijiex abnormali.

ONOR. OWEN BONNICI:  Aktar kmieni staqsejtek dwar BB Energy għax hija waħda minn dawk li kienet tieħu l-kuntratti.

L-INĠ. LOUIS GIORDIMAINA:  Meta ltqajt ma’ BB Energy qatt ma kellhom lil xi ħadd Malti magħhom.

ONOR. OWEN BONNICI: U l-oħrajn?

L-INĠ. LOUIS GIORDIMAINA:  Ma kellhomx.

ONOR. OWEN BONNICI:  Nerġa’ ngħid li m’hemm xejn ħażin li wieħed ikollu aġent jew rappreżentant biex ħadd ma jifhmni ħażin, però bħala stat ta’ fatt, safejn taf inti, is-Sur George Farrugia biss kien persuna Maltija in rappreżentanza ta’ suppliers li kien jiġi f’laqgħat mas-suppliers.

L-INĠ. LOUIS GIORDIMAINA:  Fejn jidħlu kumpaniji taż-żejt.

ONOR. JUSTYNE CARUANA:  Meta kien hemm breach of contract ta’ Trafigura jidher li qajjmet ċertu furur fi ħdan l-Enemalta għaliex kien hemm ħafna esponenti tal-Enemalta li kienu qed jinsistu li tittieħed azzjoni għaliex kien hemm breach of contract ripetut.  Allura inti possibbilment fuq din...

L-INĠ. LOUIS GIORDIMAINA:  Ħalli nispjegalek ftit.  Wieħed irid japprezza li meta dħalt jien fl-Enemalta f’Novembru 2011, il-fuel procurement kien biss...  Ma rridx ninftiehem ħażin fis-sens li din kienet xi biċċa xogħol żgħira, far from it, imma tant kien hemm...

ONOR. JUSTYNE CARUANA:  Imma inti mhux executive chairman kont?
L-INĠ. LOUIS GIORDIMAINA:  Iva, imma trid tapprezza li meta dħalt hemmhekk jiena kelli l-kumpanija kollha li ridt inħares lejha biex nara x’jista’ isir.  Pereżempju waħda mill-affarijiet li affaċċjajt malli dħalt kienet li skoprejt li ma kellix persuna fl-internal audit.  Mela jien ridt li over a period of time nara kif se nġib internal auditor għax jien nemmen li ma kienx jagħmel sens li f’korporazzjoni tad-daqs tal-Enemalta ma jkunx hemm internal auditor.  

ONOR. JUSTYNE CARUANA:  Min kien iċ-chairman ta’ qablek?

L-INĠ. LOUIS GIORDIMAINA:  William Spiteri Bailey.

ONOR. JUSTYNE CARUANA:  U kien hemm ukoll Karl Camilleri.  Is-Sur Camilleri kien involut sew, fis-sens li meta kulħadd kien qed jaqbel li kellha tittieħed azzjoni għax Trafigura kienu in breach of contract, għal xi raġuni d-deċiżjoni finali damet ma ttieħdet.

L-INĠ. LOUIS GIORDIMAINA:  Però meta dħalt, waħda mill-briefs li kelli fejn jidħol fuel procurement kien li n-National Audit Office (NAO) bdew jagħmlu investigazzjoni – jew sejħilha li trid – fuq il-fuel procurement.  Jiġifieri meta dħalt jien, l-NAO diġà kienu bdew jagħmlu l-investigazzjonijiet fuq il-fuel procurement. 

ONOR. JUSTYNE CARUANA:  Imma jien qed nistaqsik dwar sena sħiħa emails u korrispondenza għaddejja fuq breach of contract ripetut ta’ żejt li xtrajna bi prezz tajjeb u minflok ħadna żejt ħażin, b’livelli ogħla ta’ kubrit li tagħmel ħsara kemm lis-saħħa tal-bniedem kif ukoll lill-ambjent, li ovvjament imbagħad jimpinġi fuq l-obbligi legali li għandha l-Enemalta u li anke setgħu jiskattaw proċeduri ta’ multi fil-konfront tal-Enemalta u tal-pajjiż.  Jiġifieri possibbli li lilek ħadd ma qallek xejn dwar xi ħaġa ta’ din il-portata waqt li kont qed tingħata briefing?  Waqt li inti kont qed taġġorna lilek innifsek mid-dokumentazzjoni li kien hemm, ma ltqajtx magħha?   Qed naraha ftit stramba li assolutament ma kont taf xejn dwar din.

L-INĠ. LOUIS GIORDIMAINA:  Nista’ ngħid li ma tawnix briefing fuq din.

ONOR. JUSTYNE CARUANA:  Jiġifieri  assolutament ma kont taf xejn dwarha?  

L-INĠ. LOUIS GIORDIMAINA:  Assolutament xejn.

ONOR. JUSTYNE CARUANA:  Jiddispjaċini imma qed naraha daqsxejn out of this world li ma kontx taf b’dawn l-affarijiet għax din apparentement dehret anke fuq il-gazzetti.

THE CHAIRMAN:  Sur Giordimaina, jekk fhimt sew inti dħalt fl-Enemalta f’Novembru 2011.  Min kien il-ministru responsabbli mill-Enemalta dak iż-żmien?

L-INĠ. LOUIS GIORDIMAINA:  L-Onor. Tonio Fenech.

THE CHAIRMAN:  Waqt li inti kont il-WSC fil-leġiżlatura ta’ qabel, min kien il-ministru responsabbli?

L-INĠ. LOUIS GIORDIMAINA:  L-ewwel kien Dr. Austin Gatt, imbagħad kien inbidel u sar l-Onor. Tonio Fenech.

THE CHAIRMAN:  Inti membru tal-FPC?

L-INĠ. LOUIS GIORDIMAINA: Iva.

THE CHAIRMAN:  M’għandix dubju li inti qrajt ir-rapport tal-awditur u taf li f’parti minnhu l-Awditur jagħmel kritika dwar il-mod kif isir il-proċess tat-telephone negotiations u jirrikkmanda li dawn għandhom ikunu recorded.  X’inhi l-fehma tiegħek dwar dan?

L-INĠ. LOUIS GIORDIMAINA:  Bħalissa għandna bniedem estern li qed josserva u jimmonitorja dak kollu li jkun għaddej. Bħala kumitat kollu nħossuna li aħjar ma jkollniex recording, però għandna trasparenza permezz ta’ dan l-osservatur estern.

THE CHAIRMAN:  “Osservatur estern” ifisser li huwa bniedem mhux Malti?

L-INĠ. LOUIS GIORDIMAINA:  Le, meta għedt “osservatur estern” jiġifieri li ma jagħmilx parti mill-FPC u mhuwiex membru tal-Enemalta.  Qed nirriferi għall-Perit Michael Falzon.

THE CHAIRMAN:  U intom bħala kumitat, m’intomx tal-parir li n-negozjati jkunu recorded.

L-INĠ. LOUIS GIORDIMAINA:  Jien ma naħsibx li wieħed ikun jista’ jittrejdja b’mod daqshekk komdu, però kif għedtlek, bħala trasparenza....

THE CHAIRMAN:  Fair enough.  Waqt ix-xiehda tiegħek inti rriferejt għall-fuel procurement policy.  Għal-liema policy qed tirriferi?

L-INĠ. LOUIS GIORDIMAINA:  Il-policy li kienet introduċiet l-Enemalta f’Jannar 2011.

THE CHAIRMAN:   U din il-policy x’tgħid essenzjalment dwar il-fuel procurement?  

L-INĠ. LOUIS GIORDIMAINA: Tiddeskrivi l-proċess ta’ kif għandu jsir. Tibda minn meta toħroġ il-bid sakemm jidħlu l-offerti u anke l-proċess waqt....  Għal dik il-policy qed nirriferi.

THE CHAIRMAN:  Sur Giordimaina, m’għandix dubju li inti aware li f’dawn l-aħħar seduti ssemmiet il-kwestjoni tal-fuel not being up to specifications u hawnhekk kien hawn min xehed li l-Enemalta xtrat numru ta’ kunsinni li f’partijiet minnhom ma kenux up to spec.  Illum inti qiegħed f’pożizzjoni li fix-xiri ta’ dan il-fuel – li jsir f’ammonti mhux żgħar u b’mod kostanti – b’mod ħieles tagħti garanzija li huwa impossibbli li tixtru fuel li ma jkunx 100% up to spec?

L-INĠ. LOUIS GIORDIMAINA:  Li nagħtik carte blanche hekk...  Li nista’ ngħidlek hu li meta joħorġu l-ispecifications....

THE CHAIRMAN:  Skużani, x’kont se tgħid?  Għedtilna “Li nagħtik carte blanche hekk....”  Tista’ tkompli s-sentenza?  Għax ma nafx jekk kontx sejjer fin-negattiv jew fil-pożittiv.  Huwa possibbli jew huwa mpossibbli?

L-INĠ. LOUIS GIORDIMAINA:   Nista’ nirrispondik b’mod differenti.  Kemm ili hemmhekk jiena fejn jidħol is-sulphur u affarijiet ta’ emissjonijiet dejjem konna kawti to ensure that all the specifications are met.  

THE CHAIRMAN:  M’għandix dubju mill-kawtela, però minkejja dik il-kawtela tinsab f’pożizzjoni li tgħid li teskludi li mhux se jkun hemm xiri ta’ fuel li mhux se jkun 100% compliant mal-ispecifications?

L-INĠ. LOUIS GIORDIMAINA:   Jiena ċċekkjajt il-fuel kollu li xtrajna dan l-aħħar to make sure li l-ispecifications ta’ fejn jidħol is-sulphur are being met u sibt li dejjem kien bil-0.7%.

THE CHAIRMAN:  U allura inti f’pożizzjoni li tgħid li tenendo conto din il-kawtela....

L-INĠ. LOUIS GIORDIMAINA:   Li nista’ ngħid huwa li minn kemm ili hemmhekk jiena kemm bħala Chairman tal-FPC u anke issa bħala membru, qatt ma xtrajna fuel li kien qabeż il-0.7% sulphur.  

THE CHAIRMAN:  U allura x’inhi r-raġuni li kien inxtara not 100% according to spec? Ma kienx hemm kawtela, jew kien hemm affarijiet oħrajn?

L-INĠ. LOUIS GIORDIMAINA:  Jien ma nistax ngħid għal-liema raġuni ttieħdet id-deċiżjoni dak iż-żmien, però li naf żgur li kien qed jiġri dak iż-żmien kien li kien hemm il-problema ta’ Fukushima u l-Ġappun kien qed jassorbi kull tip ta’ heavy fuel oil li kien qed isib u nimmaġina li forsi kien hemm perjodu fejn wieħed ma setax isib...

THE CHAIRMAN:  Il-pulizija kellmuk lilek f’dawn l-aħħar ġimgħat?

L-INĠ. LOUIS GIORDIMAINA:  Le, il-pulizija ma kellmunix f’dawn l-aħħar ġimgħat.

THE CHAIRMAN:  Peress li smajna li ntalbet investigazzjoni daparti tal-Gvern mill-pulizija....

L-INĠ. LOUIS GIORDIMAINA:   Le, il-pulizija ma kellmunix dan l-aħħar.

THE CHAIRMAN:  Meta qed nistaqsi jekk kellmukx ma rridx ninfiehem li għax inti under suspicion jew xi ħaġa imma biex tipprovdi informazzjoni relatata ma’ din l-investigazzjoni.

L-INĠ. LOUIS GIORDIMAINA:  Le, ma kellmuni xejn.

THE CHAIRMAN:  L-Onor. Beppe Fenech Adami.

ONOR. BEPPE FENECH ADAMI:  Sur Giordimaina, ftit ilu spjegajtilna l-kwestjoni tal-email.  Fil-bidu ta’ din il-laqgħa kellna lill-Onor. Owen Bonnici li qalilna li minn riċerka li għamel jirriżultalu li hemm tmien modi kif tista’ taċċessa email address mingħajr ma jkollok il-password.  X’inhi r-reazzjoni tiegħek għal dan?  Naturalment meta l-Onor. Bonnici għamel din l-asserzjoni ma qalx speċifikament li qed jirriferi għall-każ tal-Enemalta imma kien qed jitkellem b’mod ġenerali, fis-sens li fid-dinja tat-teknoloġija, nonostante li jkollok password, hemm tmien metodi kif persuna, anke mingħajr password, tista’ taċċedi għal emails.

L-INĠ. LOUIS GIORDIMAINA:   Dan l-aħħar smajna li anke l-Kanċillier Ġermaniż Angela Merkel kellha t-telephone tagħha hacked!

ONOR. BEPPE FENECH ADAMI:  Jiġifieri r-reazzjoni tiegħek hija li....

L-INĠ. LOUIS GIORDIMAINA:  Sorpriż.  Jiena m’iniex xi IT expert, imma meta tisma’ li jiġi hacked it-telephone tal-Kanċillier Ġermaniż....

ONOR. BEPPE FENECH ADAMI:  Inti spjegajt ukoll li qisu  hemm tliet fażijiet; ikun hemm sejħa għall-bids, ikun hemm ħin sakemm tista’ tidħol il-bid, u jekk  fhimtek sew, il-bids ma jinfetħux immedjatament kif jagħlaq il-ħin, ikun hemm trapass ta’ żmien.  Jiġifieri l-bids iridu jidħlu sa nofsinhar u effettivament jidħlu numru ta’ bids sa nofsinhar, però l-FPC jiltaqa’ wara nofsinhar u f’dak it-trapass ta’ żmien bejn meta jagħlaq iż-żmien u meta jinfetaħ l-account, jidħlu numru ta’ bids.  Diġà għedtilna, imma tikkonferma li din hija ħaġa li tiġri?  

L-INĠ. LOUIS GIORDIMAINA:   Iva, tiġri.

ONOR. BEPPE FENECH ADAMI:  U tiġri regolarment?

L-INĠ. LOUIS GIORDIMAINA:   Regolarment le, però ikun hemm instanzi fejn...

ONOR. BEPPE FENECH ADAMI:  Mela jkun skada ż-żmien f’nofsinhar u jidħlu bids wara nofsinhar.

L-INĠ. LOUIS GIORDIMAINA:  Once li jkollok il-password u ċ-chairman jgħid li the process is closed...  Kif spjegajt l-ewwel, ħadd ma jkun għadu ra xejn, la jkunu jafu min ibbiddja u lanqas kemm hemm kumpaniji li bbiddjaw.  Jista’ jkun – u ġieli kellna każijiet simili – li jkun hemm bids li jidħlu minuta jew ħames minuti tard.

ONOR. BEPPE FENECH ADAMI:  U għada tiġri sal-lum.

L-INĠ. LOUIS GIORDIMAINA: Iva.

ONOR. BEPPE FENECH ADAMI:  Mela sal-lum għadha tiġri li jkun hemm sejħa għal offerti li tkun tagħlaq f’nofsinhar ta’ għada, għada tiġi kumpanija “A” u tibbiddja f’12:05p.m. jew 12:10p.m. jew 12:15p.m., l-FPC jkun għadu ma bediex jiltaqa’, jiltaqa’ fis-1:00p.m., jinfetaħ l-account u jsib li għalkemm suppost kienet sa nofsinhar, kienu daħlu żewġ bids f’12:05p.m. jew 12:10p.m. jew 12:15p.m.  Ngħid sew li sal-lum dawk il-bids xorta għadhom jiġu kkunsidrati?

L-INĠ. LOUIS GIORDIMAINA:   Iva, għax il-fuel procurement policy tagħtina dik il-leeway li nistgħu nagħmlu dan.  Però, ladarba imbagħad...

ONOR. BEPPE FENECH ADAMI:  Issa niġu għaliha aktar tard.  Jiġifieri bħala regola, nonostante li jkun għadda l-ħin, intom xorta tikkunsidrawhom.  Però imbagħad ikun hemm fażi fejn jinfetħu l-bids u għedtilna li xorta tibqgħu tirċievu xi emails.  Naqblu?

L-INĠ. LOUIS GIORDIMAINA:  Ġieli jkun hemm każijiet fejn jidħlu xi emails.

ONOR. BEPPE FENECH ADAMI:  U dawk jiġu discarded jew jiġu kkunsidrati?

L-INĠ. LOUIS GIORDIMAINA:  F’liema fażi?

ONOR. BEPPE FENECH ADAMI:  Poġġejtu bil-qiegħda u tfaħtu l-account.  

L-INĠ. LOUIS GIORDIMAINA:  Once li jinfetaħ l-account, hemmhekk huwa l-ħin...

ONOR. BEPPE FENECH ADAMI:  ...fejn ma tikkunsidraw xejn iżjed.

L-INĠ. LOUIS GIORDIMAINA:  Xejn, jidħol x’jidħol.

ONOR. BEPPE FENECH ADAMI:  Però jkun hemm min jibgħat anke wara li tkunu tfaħtu l-account u jkollkom il-bids quddiemkom.

L-INĠ. LOUIS GIORDIMAINA:  Iva, ġieli jiġri hekk and we always discard them.

ONOR. BEPPE FENECH ADAMI:  Mr Chairman, fid-dawl ta’ dan li għadu kif żvela x-xhud li hija l-prassi normali, jew li tiġri – biex ma npoġġix kliem f’ħalqu – u għadha hekk sal-lum, li jkun hemm bids li jidħlu wara li jkun għalaq il-ħin li fih setgħu jiġu sottomessi t-tenders, u nonostante li jidħlu tard jiġu kkunsidrati, nixtieq li nitlob lill-Awditur Ġenerali jagħmel l-istess eżerċizzju li għamel id-darba l-oħra, f’liema eżerċizzju elenka numru ta’ bids li ġew ikkunsidrati wara li kien għalaq il-ħin u jgħidilna kemm minn dawk il-bids effettivament kienu daħlu wara li għalaq il-ħin, però qabel ma nfetaħ il-proċess bil-password u allura huma bids li setgħu – u għadhom hekk sal-lum – jiġu kkunsidrati.

ONOR. LUCIANO BUSUTTIL:  Għal-liema perjodu?

ONOR. BEPPE FENECH ADAMI:  Għall-perjodu li sar l-eżerċizzju ta’ qabel, u kif ikunu fiż-żifna jibqgħu sejrin sal-lum għax donnu li din għadha tiġri sal-lum.  Nixtieq li jsir dan l-eżer	ċizzju u jgħidulna kemm kien hemm bids li daħlu wara l-ħin u ġew ikkunsidrati.

ONOR. LUCIANO BUSUTTIL:  Forsi nixtieq inżid magħha...  

ONOR. BEPPE FENECH ADAMI:  Naqblu li s-sorpriża tal-ġimgħa l-oħra kienet dik u s-sorpriża tal-lum hija li dawk il-bids li jidħlu wara l-ħin kienu u għadhom sal-lum, jiġu kkunsidrati.  

ONOR. LUCIANO BUSUTTIL:  Kemm-il darba hawnhekk smajna lill-Onor. Fenech Adami jgħid...  (Interruzzjonijiet)  Anzi se nżid miegħek jien!  Jien nixtieq li l-Awditur Ġenerali, meta jagħmel dan l-eżerċizzju jgħidilna wkoll x’tip ta’ sigurtà kien hemm qabel u x’tip ta’ sigurtà hemm issa.  

ONOR. BEPPE FENECH ADAMI:  Għadu kif spjega s-Sur Giordimaina li ma nbidel xejn.  (Interruzzjonijiet)

ONOR. LUCIANO BUSUTTIL:  Onor. Fenech Adami, ippermettili jekk jogħġbok!  Għadek lanqas taf x’se ngħid!  

ONOR. BEPPE FENECH ADAMI:  Onor. Busuttil, huwa inti li qed tinterrompi lili mhux jien qed ninterrompi lilek!  

ONOR. LUCIANO BUSUTTIL:  Ħa ngħidlek daqsxejn...

ONOR. BEPPE FENECH ADAMI:  Onor. Busuttil, qed tinterrompi lili, mhux jien qed ninterrompi lilek!

ONOR. LUCIANO BUSUTTIL:  Jien qed inżid mat-talba tiegħek.

THE CHAIRMAN:  Mela għamel it-talba tiegħek fil-qosor.

ONOR. LUCIANO BUSUTTIL:  Jien qed nitlob li meta l-Awditur Ġenerali jagħmel dan l-eżerċizzju, jagħmel eżerċizzju wkoll ta’ x’tip ta’ sigurtà kien hemm biex jidħlu t-tenders speċjalment meta wieħed jara li f’Mejju 2011, meta suppost konna diġà bdejna bl-email, kien hemm bid ta’ Totsa li daħlet 26 minuta tard permezz ta’ fax...

ONOR. BEPPE FENECH ADAMI:  M’għandix problema li l-Awditur Ġenerali jħares ukoll lejn il-każ li qed jirriferi għalih l-Onor. Busuttil ħalli jkollna l-istampa kollha.  Ejjew nagħmlu l-eżerċizzju kollu, u ċioè kemm kien hemm istanzi ta’ bids li daħlu wara li għalaq il-ħin tat-tender u xorta ġew ikkunsidrati minħabba l-fatt li kienet għadha ma bdietx id-deliberation.  

THE CHAIRMAN:  Is-Sur Mifsud.

IS-SUR ANTHONY C. MIFSUD:  Jien nista’ ngħid li ma nsibu l-ebda diffikultà li nagħmlu dan l-eżerċizzju għall-perjodu tar-rapport tagħna, però jekk se nibqgħu għaddejjin sal-lum se tiġi a never ending story!  

ONOR. BEPPE FENECH ADAMI:  Jekk ngħidlek biex tħares lejn il-perjodu minn Jannar sal-lum.

THE CHAIRMAN:  Ejjew ngħidu minn Jannar sal-lum.

PROF. IAN REFALO (Konsulent Legali tal-Awditur Ġenerali):  Jekk titolbu li l-Awditur Ġenerali jħares lejn dan il-perjodu jkun irid jagħmel audit ġdid.  

ONOR. BEPPE FENECH ADAMI:  Ftit taż-żmien ilu talab xi ħaġa simili...  (Interruzzjonijiet)  Onor. Busuttil, l-Onor. Bonnici ftit taż-żmien ilu għamel talba ġusta fejn talab lill-Awditur Ġenerali jagħmel eżerċizzju dwar kemm kien hemm bidders li bbidjaw wara li kien għalaq il-ħin u xorta ġew considered.  U rightly so sar dan l-eżerċizzju u għandna r-rapport.  Issa jien qed immur pass oltre.  (Interruzzjonijiet) Naqblu li tistgħu tagħmlu dan l-eżerċizzju fil-perjodu li jkopri r-rapport?  

IS-SUR ANTHONY C. MIFSUD:  Iva.

ONOR. BEPPE FENECH ADAMI:   Biex nagħmilhielek faċli iktar ħalli ma teħux ħafna żmien, tista’ tagħmel l-eżerċizzju wkoll għall-perjodu minn Jannar sa Ottubru ta’ din is-sena u tara kemm kien hemm bids li daħlu wara l-ħin, kemm kien hemm minnhom li kienu skwalifikati, kemm kien hemm minnhom li ġew ikkunsidrati, u kemm minnhom ġew awarded?

ONOR. LUCIANO BUSUTTIL:  Għandek xi oġġezzjoni li l-Awditur Ġenerali jgħidilna wkoll x’tip ta’ security kien hemm?

ONOR. BEPPE FENECH ADAMI:  Naħseb li dak il-punt diġà ħareġ meta l-Onor. Bonnici, fil-bidu tal-laqgħa għamel numru ta’ mistoqsijiet dwar security, cioè jekk wieħed jistax jaċċedi għal email mingħajr il-bżonn ta’ password.  Jiġifieri dak li qed titlob, diġà talbu l-Onor. Bonnici.

ONOR. LUCIANO BUSUTTIL:  Le, mhux dak li qed nitlob jien.  Jien qed nitlob lill-Awditur Ġenerali sabiex jara f’dan il-perjodu kif kienu jsiru t-tenders u jekk kenux jiġu minuted.

ONOR. BEPPE FENECH ADAMI:  Tista’ tistaqsi lill-Awditur Ġenerali li trid, però m’għandux x’jaqsam ma’ dak li qed ngħid jien!  

ONOR. LUCIANO BUSUTTIL:  Imma għandek xi oġġezzjoni li jagħmilha?

ONOR. BEPPE FENECH ADAMI:  Le, jien m’għandix problema imma mhijiex konnessa ma’ dak li qed nitlob jien.

ONOR. LUCIANO BUSUTTIL:  Jekk m’intomx se tħalluni nispjega, nista’ naqbad u mmur lura minn fejn ġejt!  Qed nipprova nagħmel argument biex inżid mal-Onor. Fenech Adami!  Nista’ nispjega?  Bil-Malti qed nitkellem!

THE CHAIRMAN:  Onor. Busuttil, indirizza lill-Awditur Ġenerali u għidlu x’inhi t-talba tiegħek.  Sempliċi!

ONOR. LUCIANO BUSUTTIL:  Sur Awditur, jien qed nitlob sabiex fl-eżerċizzju li se tagħmel tgħid ukoll kif kienu jsiru t-tenders u xi proċedura kienet tintuża biex jinfetħu t-tenders b’differenza għal dak li kien isir qabel.  Għax altru jkollok proċedura fejn kulħadd jibgħat fax li tkun aċċessibbli għal kulħadd u emails li ma jkunx hemm ukoll log tagħhom, u altru kif spjega llum ix-xhud, jiġifieri li kien isir kollox minuted!

PROF. IAN REFALO:  Il-problema tagħna hija waħda prattika.  Fuq il-perjodu li għalih għamel il-verifika, l-Awditur għandu l-informazzjoni miġbura, però fuq il-perjodi l-oħra li qed titkellmu fuqhom, il-verifika għadha ma saritx u allura biex l-Awditur ikun jista’ jaċċedi għall-informazzjoni, l-ewwel irid jagħmel il-verifika mill-ġdid.

ONOR. BEPPE FENECH ADAMI:  Prof, però aħna m’aħniex qegħdin nitolbu lill-Awditur Ġenerali jagħmel investigazzjoni fuq l-operat tal-lum.  Dwar il-logs tal-perjodu li jkopri r-rapport, l-NAO jistgħu jmorru għand il-MITA u jġibuhom, u jistgħu probabilment jitolbulhom il-logs ta’ dan il-perjodu li qed nitlob jien, jiġifieri mill-1 ta’ Jannar 2013 sal-aħħar ta’ Ottubru 2013, jew jekk se ddumu ħafna sal-eqreb xahar possibbli.  Ħalli nkun simplistiku.  Li jridu jagħmlu l-NAO huwa li jitolbu informazzjoni dwar meta kien hemm tender, jaraw il-bids li daħlu, meta kellha tagħlaq l-offerta u l-ħin li daħlu l-offerti.  Ma nimmaġinax li huwa xi eżerċizzju laborjuż ħafna!

PROF. IAN REFALO:  Il-problema hija li ma jistax jiċċertifika bħal meta...  

ONOR. BEPPE FENECH ADAMI:  Għaliex?

PROF. IAN REFALO:  Għax meta tagħmel il-verifika, tagħmel verifika kompleta skont il-professjoni tiegħek.

ONOR. BEPPE FENECH ADAMI:  Xorta ma nistax nifhem x’inhi l-problema li...

THE CHAIRMAN:  Sur Mifsud, jien staqsejt lis-Sur Giordimaina kemm-il laqgħa tal-FPC kien hemm din is-sena u qalli li bejn wieħed u ieħor kien hemm 10.  Jiġifieri m’aħniex qed nitkellmu fuq ammonti li huma inumani.  Qed nitkellem kemm fuq it-talba tal-Onor. Fenech Adami kif ukoll fuq it-talba tal-Onor. Busuttil.

IS-SUR ANTHONY C. MIFSUD:  Mr Chairman, biex inkunu ċari, ħalli nkunu on the right track, naħseb li aħjar, kif se tibagħtulna r-request tal-Onor. Bonnici in writing, titolbuna dawn ukoll.

ONOR. BEPPE FENECH ADAMI:  Jien ninkariga lis-segretarja sabiex tifformula t-talba tiegħi.  Nerġa’ ngħid li l-punt tal-argument tiegħi hu li llum ħarġet l-istorja li sal-lum hemm bidders li jibbiddjaw wara l-ħin tal-għeluq u jiġu kkunsidrati.  U l-ġustifikazzjoni tas-Sur Giordimaina għal dan kienet li sakemm ikun għadu ma nfetaħx l-account, m’hemmx periklu ta’ kontaminazzjoni.  Dan ma ħariġx il-ġimgħa l-oħra u allura jien illum qed nagħmel dan il-punt.  Għalhekk naħseb li jkun interessanti li nkunu nafu kemm minn dawn il-bids daħlu wara li għalaq il-ħin però qabel infetaħ il-famuż email account, u for comparative purposes nixtieq li jsir l-istess eżerċizzju fuq il-perjodu mill-1 ta’ Jannar 2013 sal-aħħar t’Ottubru biex inkunu nistgħu nagħmlu paragun.

ONOR. OWEN BONNICI:  Mr Chairman, forsi nista’ nagħmel kumment bil-permess tiegħek.  Jien assolutament m’għandix diffikultà biex isir dan l-eżerċizzju għax aħna qegħdin hawnhekk biex niskopru l-fatti, però meta fil-bidu staqsejt id-domandi lill-Awditur Ġenerali, kien dejjem jgħidli “outside scoping”; fil-fatt kont tgħallimt x’inhi l-kelma “scoping” mingħandu għax lanqas kont naf xi tfisser.  Dan huwa l-uniku kumment li xtaqt nagħmel għall-kunsiderazzjoni tal-Awditur Ġenerali, filwaqt li nerġa’ ngħid li assolutament m’għandi ebda diffikultà li jsir dan li qed jintalab.

ONOR. BEPPE FENECH ADAMI:  Sur Giordimaina, ngħid sew li sal-lum, meta joħroġ tender document, hemm klawsola standard li tgħid li l-Enemalta tirriżerva d-dritt li ma tagħtix l-offerta lill-orħos bidder?  

L-INĠ. LOUIS GIORDIMAINA:  I have to double check x’joħroġ.

ONOR. BEPPE FENECH ADAMI:  Għandek xi sample tender hawn?

L-INĠ. LOUIS GIORDIMAINA:  Le, forsi jista’ jkun hemm fil-fuel procurement policy.

ONOR. BEPPE FENECH ADAMI:  Sur Awditur, ngħid sew li fir-rapport kien hemm a standard tender document?  

THE CHAIRMAN:  Fil-fatt waqt waħda mil-laqgħat kienu ġew esebiti l-invitation to tenders (ITTs) li kienu ħarġu u qegħdin hawnhekk.  

ONOR. BEPPE FENECH ADAMI:  Fil-fatt jien qed nara waħda minn dawn l-ITTs u fiha hemm klawsola li tgħid:

“The right is reserved to refuse even the most advantageous offer without any reason being given.”.

Jiġifieri l-Enemalta toħroġ sejħa għal offerti u tagħmel klawsola li permezz tagħha tista’ tirrifjuta, mhux l-irħas imma l-iktar offerta vantaġġjuża mingħajr ma tagħti raġuni.  Ngħid sew li sal-lum, l-Enemalta għadha ddaħħal din il-klawsola fl-ITTs li toħroġ?  

L-INĠ. LOUIS GIORDIMAINA:  Iva, la qiegħda f’dik l-ITT, allura għadha hemmhekk.

ONOR. BEPPE FENECH ADAMI:  Tista’ tgħidli jekk ġietx diskussa xi darba din?  Dan ir-rapport tal-Awditur Ġenerali qajjem daqsxejn diskussjoni fil-pajjiż u nimmaġina li anke fl-Enemalta.

L-INĠ. LOUIS GIORDIMAINA:  Bħala klawsola ma ġietx diskussa, però nista’ nassigurak li dejjem innegozjajna b’tali mod li ġibna dejjem l-aħjar u l-orħos offerta.

ONOR. BEPPE FENECH ADAMI:  Però naqblu li l-Enemalta, nonostante dan, tirriżerva d-dritt...

L-INĠ. LOUIS GIORDIMAINA:  Hemm din il-klawsola, però...

ONOR. BEPPE FENECH ADAMI:  Allura nista’ nistaqsik il-ġustifikazzjoni tagħha?

L-INĠ. LOUIS GIORDIMAINA:  Naħseb li hija standard clause li ssib f’numru ta’ kuntratti.

ONOR. BEPPE FENECH ADAMI:  Imma forsi tgħidilna għalfejn din l-istandard form clause sabet ruħha fl-ITT sal-lum?  Ma naħsibx li intom tħallu kollox kif inhu għall-gost imma għax taħsbu li hija klawsola serja u tajba.  Mhux hekk?

L-INĠ. LOUIS GIORDIMAINA:  Normalment dik it-tip ta’ klawsola tiddaħħal fi kwalunkwe kuntratt, biex jekk tinqala’ xi ħaġa, tagħti dritt lill-kumpanija li teskludi lil dak li jkun.  

ONOR. BEPPE FENECH ADAMI:  Allura jekk kien hemm mumenti fejn l-Enemalta ma tatx l-orħas jew dik li setgħet dehret mhux l-iktar offerta vantaġġjuża...  Ir-rapport tal-Awditur Ġenerali jgħid li wieħed min-nuqqasijiet kien li kien hemm istanzi fejn m’hemmx spjegazzjoni għalfejn offerta ingħatat lil xi ħadd li ma kienx l-orħos.  Tista’ tgħidli x’setgħu kienu r-raġunijiet ta’ dawn iċ-ċirkostanzi?

L-INĠ. LOUIS GIORDIMAINA:  Ma nafx ir-raġunijiet.  Li nista’ naċċertak hu li f’dawn l-aħħar sentejn, kull bid li ħarġet, dejjem innegozjajna biex inġibu l-aħjar kundizzjonijiet u prezzijiet...

ONOR. BEPPE FENECH ADAMI:  M’għandix dubju li hekk hu.

L-INĠ. LOUIS GIORDIMAINA:  ...però għal-liema raġuni saret qabel, ma nistax ngħid.

ONOR. BEPPE FENECH ADAMI:  Però inti rajtu r-rapport tal-Awditur Ġenerali u allura nimmaġina li ċċekkjajt u nvestigajt.  L-Awditur Ġenerali qed jagħmel akkużi serji għax qed jgħid li kien hemm tlett istanzi li fil-fehma tiegħu l-kuntratt ma missux ġie awarded lill-kumpanija li fil-fatt rebħitu.  Inti dħalt fihom dawn l-istanzi?  Iċċekkjajt ir-records?

L-INĠ. LOUIS GIORDIMAINA:  Li qed nagħmlu bħalissa huwa li qabbadna l-internal auditor tagħna u qed idurilna dawn l-instances kollha.  Malli jkollna dan ir-rapport intern, inkunu nistgħu...

ONOR. BEPPE FENECH ADAMI:  X’inhu l-inkarigu li ngħata dan l-internal auditor?

L-INĠ. LOUIS GIORDIMAINA:  Qabad ir-rapport tal-Awditur Ġenerali u qed iduru biċċa biċċa biex ikun jista’ jagħmel l-investigazzjoni tiegħu internament ukoll.

ONOR. BEPPE FENECH ADAMI:  Għadek idea fiex wasal dan ir-rapport?

L-INĠ. LOUIS GIORDIMAINA:  Ma nafx, irrid nistaqsih.

ONOR. BEPPE FENECH ADAMI:  Nista’ nistaqsik min hu l-internal auditor?

L-INĠ. LOUIS GIORDIMAINA:  Mantoine D’Ambrogio.

ONOR. BEPPE FENECH ADAMI:  Mr Chairman, għalissa xejn iżjed.

THE CHAIRMAN:  Sur Giordimaina, Dr. Austin Gatt kemm dam Ministru sakemm inti kont il-WSC?  

L-INĠ. LOUIS GIORDIMAINA:  Xi ħaġa fuq sena mingħalija.

THE CHAIRMAN:    Safejn taf inti, kien jadopera metodi ta’ indħil li inti ma kontx taqbel magħhom?

L-INĠ. LOUIS GIORDIMAINA:  Assolutament le.

THE CHAIRMAN:  Ovvjament l-Enemalta tixtri firxa ta’ fuels u parti minnu jmur għall-power station ta’ Delimara.  Taf tgħidli x’persentaġġ mill-fuel li jinxtara jmur għall-power station tal-BWSC?

L-INĠ. LOUIS GIORDIMAINA:  L-iktar li jmur huwa għal hemmhekk però percentage wise irrid niċċekkja.  L-iktar li qed nużaw bħalissa bħala power station huma d-diesel engines.

THE CHAIRMAN: Dan l-aħħar issemmew savings u mhux savings fejn jidħol dan l-impjant.  Effettivament kemm huma dawn is-savings mertu ta’ din il-power station ta’ BWSC?
L-INĠ. LOUIS GIORDIMAINA:  L-impjant ta’ BWSC jopera b’medja ta’ effiċjenza ta’ 47%, però jiddependi mill-użu għax huwa seasonal.  

THE CHAIRMAN:  Taf x’inhu l-medja f’sena?

L-INĠ. LOUIS GIORDIMAINA:  Average f’sena nikkalkula li forsi jkun hemm €10 miljun jew €12 miljun ta’ savings.

THE CHAIRMAN:  47% is reputed to be on the low level or high level of efficiency?

L-INĠ. LOUIS GIORDIMAINA:  On the medium side.

THE CHAIRMAN:  Il-kumplament tal-makkinarju tal-power station xi kemm huwa rated?

L-INĠ. LOUIS GIORDIMAINA:  Il-makkinarju antik tal-Marsa qiegħed qrib is-26%.  Għal Malta, 47% huwa iktar ogħli mill-magni l-oħrajn, però l-effiċjenza tal-magna trid tħares lejha skont id-daqs tagħha; aktar ma jkollok magna kbira aktar tiżdied l-effiċjenza tagħha.

THE CHAIRMAN:  U l-inqas waħda effiċjenti hija madwar 26%?

L-INĠ. LOUIS GIORDIMAINA:  Iva.  Fil-fatt hija tal-Marsa.

THE CHAIRMAN:  Jiġifieri din hija kważi d-doppju.  

L-INĠ. LOUIS GIORDIMAINA:  Hekk hu.

THE CHAIRMAN:  Aktar kmieni, ġejt mistoqsi dwar ikliet jew inkontri informali u soċjali ma’ fornituri jew aġenti ta’ fornituri taż-żejt.  Qatt sifirt fuq konferenzi relatati max-xiri taż-żejt jew mas-suġġett taż-żejt organizzati minn oil companies?

L-INĠ. LOUIS GIORDIMAINA:  Fuq xiri taż-żejt, le. Sifirt fuq konferenza internazzjonali, però mhux fuq xiri ta’ żejt, imma fuq l-industrija taż-żejt, fejn ikollok l-ispettru sħiħ tal-operat taż-żejt, x’qed jiġri f-industrija u x’qed jiġri fis-suq.

THE CHAIRMAN:  U meta kienet?

L-INĠ. LOUIS GIORDIMAINA:  Fi Frar tas-sena l-oħra.

THE CHAIRMAN:  Minn min kienet organizzata?

L-INĠ. LOUIS GIORDIMAINA:  Din tkun organizzata minn organizzazzjoni internazzjonali – ma nistax niftakar l-isem, però nista’ niċċekkjalek – u ssir kull sena.

THE CHAIRMAN:  Fejn kienet?

L-INĠ. LOUIS GIORDIMAINA:  Londra.

THE CHAIRMAN:  Staqsejniha din id-domanda li ġejja lil kull xhud u se nistaqsiha lilek ukoll.  Qatt xi ħadd avviċinak jew taf b’xi ħadd li avviċina lil xi ħadd fi ħdan l-Enemalta b’offerta jew tentattiv ta’ korruzzjoni?

L-INĠ. LOUIS GIORDIMAINA:  Lili m’avviċinani ħadd u ma nafx li avviċinaw lil ħaddieħor.

THE CHAIRMAN:  Sur Giordimaina, aktar qabel semmejt l-emmissjonijiet.  L-emmissjonijiet tal-impjant ta’ BWSC vis-à-vis EU parameters, how do they compare?

L-INĠ. LOUIS GIORDIMAINA:  L-emmissions tal-impjant ta’ BWSC qegħdin iktar baxxi mill-benchmark tal-EU.  Fil-fatt aħna nimxu skont ir-regoli tal-Integrated Pollution Prevention and Control (IPPC) permit li ħarġitilna l-MEPA li huma in line mal-EU standards.

THE CHAIRMAN:  Grazzi.  L-Onor. Fenech Adami.

ONOR. BEPPE FENECH ADAMI:  Sur Giordimaina, aktar qabel semmejt ċifra li minn mindu ġiet introdotta l-power station il-ġdida ffrankajniha fil-valur ta’ flus...

L-INĠ. LOUIS GIORDIMAINA:  Tiffranka permezz tal-consumption tagħha.

ONOR. BEPPE FENECH ADAMI:  Kieku kelli nagħmillek l-istatement ta’ “Aħna nfaqna €51 miljun inqas fi fuel konsegwenza tal-fatt li llum għandna power station effiċjenti”, tikkonfermah?

L-INĠ. LOUIS GIORDIMAINA:  Jien ma semmejtx ċifri ta’ €50 miljun.

ONOR. BEPPE FENECH ADAMI:  Qed insemmiha jien.

L-INĠ. LOUIS GIORDIMAINA:  Jien għedt li qed niffrankaw bejn €10 u €12-il miljun fis-sena għax it is seasonal, fis-sens jekk ikunx is-sajf jew ix-xitwa.

ONOR. OWEN BONNICI:  Ippermettuli ftit.  X’inhi din tat-€12-il miljun fis-sena?  Ħu paċenzja fehemi b’mod li nifhem.

L-INĠ. LOUIS GIORDIMAINA:  Peress li dan l-impjant għandu effiċjenza aktar għolja meta kkomparata mal-power stations ta’ Delimara u tal-Marsa, il-fuel consumption jonqos.

ONOR. BEPPE FENECH ADAMI:   Jien ċert li smajt li din il-famuża power station ġdida ġiet deskritta bħala fabbrika tal-kanċer.  X’inhi l-opinjoni tiegħek fuq statement bħal dan?

L-INĠ. LOUIS GIORDIMAINA:  Jien ma nistax nikkummenta fuq dan l-istatement.  Li nista’ ngħidlek hu li l-emmissions li joħorġu mill-impjant ta’ BWSC huma in line mal-permess li għandna min-naħa tal-MEPA.

THE CHAIRMAN:  L-Onor. Bonnici.

ONOR. OWEN BONNICI:  Sur Giordimaina, tista’ jekk jogħġbok tgħidli jekk il-livell ta’ emmissjonijiet li joħroġ mill-impjant ta’ BWSC huwiex superjuri jew inferjuri għal regoli lokali li kellna qabel ma dawn ġew emendati qabel ma ngħata l-kuntratt lil BWSC?

L-INĠ. LOUIS GIORDIMAINA:  L-IPPC permit  jistipula kemm għandhom ikunu l-emmissjonijiet.  Bħalissa hemm monitoring board għaddej, li huwa chaired mill-MEPA u fuqu hemm rappreżentant tal-Enemalta u rappreżentant mill-Kunsill Lokali ta’ Marsaxlokk.  Barra minn hekk ġabu wkoll rappreżentant biex ikun jista’ jgħinhom minn università fl-Ingilterra.  Il-proċess għadu għaddej, però s’issa l-emmissjonijiet li ħerġin kollha huma in line mar-requirements tal-EU.

ONOR. OWEN BONNICI:  Però l-argument tiegħi kien li qabel ma ngħata l-kuntratt lil BWSC aħna kellna liġijiet lokali li kienu jippreskrivu threshold level ta’ emmissjonijiet li kien aħjar minn dak tal-Unjoni Ewropea.  Effettivament dawn it-threshold levels kienu ġew imniżżla ‘l isfel biex saru bħal dawk tal-Unjoni Ewropea.  Id-domanda tiegħi mhijiex jekk l-emmissjonijiet humiex skont l-IPPC permit, imma jekk humiex superjuri għat-thresholds li kellna qabel ma nbiddlet il-liġi biex ġiet allura iktar inferjuri milli kienet qabel.
L-INĠ. LOUIS GIORDIMAINA:  Skont l-informazzjoni li għandi, il-livelli li jistipulaw l-IPPC permit huma iktar strinġenti minn tal-EU.

ONOR. OWEN BONNICI:  Huma strinġenti enough fil-livelli li kellna qabel ma biddilna l-liġi biex ingħata l-kuntratt lil BWSC?

L-INĠ. LOUIS GIORDIMAINA:  Inkun nista’ niċċekkja u nagħtik l-informazzjoni fuqha.

ONOR. OWEN BONNICI:  Kif taf, l-Enemalta għaddejja fuq il-proġett tal-power purchase agreement.  Tista’ tgħidilna xi ħaġa fuq l-effiċjenza in vista ta’ dan il-proġett?

L-INĠ. LOUIS GIORDIMAINA:  Bħalissa għaddejjin diskussjonijiet mal-preferred bidder.  Naħseb li bħalissa huwa mument kummerċjalment kritiku biex nagħti ċerta informazzjoni.

ONOR. OWEN BONNICI:  Imma x’tista’ tgħid fejn tidħol l-effiċjenza fix-xenarju ġenerali bla ma tixref fuq il-kwestjoni ta’ kunfidenzjalità?  

L-INĠ. LOUIS GIORDIMAINA:  Mingħajr ma nagħti l-figuri, nista’ ngħid li bħala effiċjenza qegħdin iktar għoljin minn 47%.

ONOR. OWEN BONNICI:  Jiġifieri qed tgħid li taħt il-power purchase agreement b’mod ġenerali, mingħajr ma tidħol fl-ispeċifiku, il-livelli ta’ effiċjenza huma iktar għoljin minn 47%.  Bil-power purchase agreement il-livelli ta’ emmissjonijiet se jkunu aħjar jew se jkunu agħar?

L-INĠ. LOUIS GIORDIMAINA:  Bħalissa daħlet l-applikazzjoni tal-environmental impact assessment (EIA) għand il-MEPA.  Dawn għad iridu jiġu studjati min-naħa tal-MEPA skont l-ispecifications li qed joffri l-bidder.  Jiġifieri bħalissa għadha ftit fluwida.

ONOR. OWEN BONNICI:  Nifhem li inti qed tippożizzjona ruħek b’mod li ma tgħarraq bl-ebda mod il-proċess li huwa għaddej.  Fejn jidħlu l-emmissjonijiet, b’mod ġenerali kif għamilt fil-każ ta’ qabel u mingħajr ma tidħol biżżejjed fl-ispeċifiku għax nifhem li għaddejjin dawn il-proċeduri, tista’ tgħidilna kif se jkunu?

L-INĠ. LOUIS GIORDIMAINA:  Hemm l-istandards li tiddettalek l-Ewropa, però peress li issa kellna l-preferred bidder li tana l-ispecifications tal-kumplament tal-equipment li se jkun istallat, dan huwa parti mill-istudju li qed isir bħala EIA li daħal għand il-MEPA imma li għadu qed jiġi updated bl-informazzjoni li tawna.

ONOR. OWEN BONNICI:  Forsi dwar dak ikollna l-opportunità li nistaqsuk fi stadju aktar fil-futur.  Aktar kmieni inti għedt li l-effiċjenza hija ikar minn 47%.  Għaliex semmejt il-figura ta’ 47%?  X’tirrapreżenta din?

L-INĠ. LOUIS GIORDIMAINA:  Użajtha bħala benchmark mal-impjant ta’ BWSC.

ONOR. OWEN BONNICI:  Jiġifieri l-livell ta’ effiċjenza tal-impjant ta’ BWSC huwa 47% u bil-power purchase agreement, għalkemm ma tistax tgħid kemm se jkun il-livell ta’ effiċjenza għax għadhom għaddejjin il-proċeduri, qed tgħid li huwa superjuri għal dak ta’ 47%.

L-INĠ. LOUIS GIORDIMAINA:  Għedtlek li qiegħed offrut iktar minn 47%.

ONOR. OWEN BONNICI:  Saret domanda dwar kemm iffrankat flus l-Enemalta in vista tal-effiċjenza tal-impjant ta’ BWSC u jien xtaqt nistaqsik kif inhuwa indikat li tagħlaq l-Enemalta din is-sena finanzjara.

L-INĠ. LOUIS GIORDIMAINA:  Jidher li din is-sena se nagħlqu b’telf.

ONOR. OWEN BONNICI:  Sur President, xtaqt nagħmel domanda lis-Sur Keith Mercieca mill-NAO.  

THE CHAIRMAN:  Nitlob lis-Sur Keith Mercieca jingħaqad magħna fuq il-mejda.

Is-Sur Keith Mercieca, Head Special Audit and Investigations, NAO, ħa postu madwar il-Mejda.

ONOR. OWEN BONNICI:  Sur Mercieca, fl-istudju li għamilt inti fl-aħħar dokument li ppreżentajt hawnhekk, għamilt eżerċizzju biex tara liema bids ġew ikkunsidrati, anke jekk daħlu tard, wara li ġiet keyed in il-password?  

IS-SUR KEITH MERCIECA (Head Special Audit and Investigations, NAO):  Le, aħna essenzjalment ħarisna lejn id-deadline stipulat fl-ITT.  Is-sempliċi raġuni kienet li aħna rajna 30 adjudication separat li minnhom sebgħa biss kellhom is-sistema tal-generic email account attivata bil-password, eċċ, eċċ.  Ħsibna li jagħmel aktar sens ukoll li nużaw id-deadline tal-ITT għax fil-verità l-unika informazzjoni li għandu s-supplier hija meta tagħlaq it-tender mhux meta jiltaqa’ l-kumitat; mhuwiex privy għal dik l-informazzjoni.  Jiġifieri aħna ma qabbilniex ma’ meta ġiet keyed in il-password imma mad-deadline tat-tender.

ONOR. BEPPE FENECH ADAMI:  Huwa proprju dak l-eżerċizzju li qed nitlobkom tagħmlu issa u ċioè li tgħidulna kemm minn dawk il-bids li daħlu wara l-ħin effettivament daħlu qabel ma nfetaħ l-account permezz tal-password.  Tlabtkom ukoll sabiex tagħmlu dan l-eżerċizzju għall-ewwel 10 xhur ta’ din is-sena.

IS-SUR KEITH MERCIECA:  L-istess eżerċizzju però ripetut għal perjodu differenti.  Hux hekk?

ONOR. BEPPE FENECH ADAMI:  Hekk hu.  

ONOR. OWEN BONNICI:  Sur President, xtaqt nagħmel l-aħħar domanda min-naħa tiegħi lis-Sur Giordimaina mbagħad inħalli f’idejn il-kollegi tiegħi.  Illum x’tagħmlu once li jkollkom aċċess għall-informazzjoni dwar kemm daħlu bids, x’inhuma l-bids u l-prezzijiet, eċċ?

L-INĠ. LOUIS GIORDIMAINA:  L-ewwel nett wieħed irid japprezza li ma jkunx hemm numru kbir ta’ bids, ikun hemm medja ta’ tlieta jew erbgħa.  Li nagħmlu huwa li naraw min huma s-suppliers, naraw li huma konformi mal-kriterji kollha li hemm imniżżlin fl-ITT fis-sens ta’ specification, credit terms, certification, quality control checks u l-affarijiet l-oħra kollha, u naraw il-prezz li qed joffru.  Dawn ikunu il-Platts price plus il-premium.  Fil-fatt il-Platts price ikun tal-ġurnata, jiġifieri ta’ kulħadd ikun l-istess u allura li tkun qed tinnegozja jkun il-premium.  Jekk pereżempju jkollok tliet kumpaniji li jissodisfaw il-kriterji kollha, inċemplulhom wieħed wieħed u nibdew ninnegozjaw magħhom, biex ngħid hekk, inġellduhom ma’ xulxin biex naraw safejn jistgħu jinżlu bil-prezz.  Fl-aħħar mill-aħħar this is public spending and we want to ensure that we get the best deal; meta qed inġibu l-aħjar prezz, qed inġibuh għall-pajjiż.

ONOR. LUCIANO BUSUTTIL:  Sur Awditur Ġenerali, fuq din it-talba li għamel l-Onor. Bonnici dwar it-tmien modi li wieħed jista’ jaċċessa emails mingħajr password, biex inneħħu kull ekwivoku, tistgħu tidħlu wkoll sabiex taraw jekk kienx hemm possibilità ta’ autoforwarding tal-emails li kienu jidħlu f’dan il-generic email address f’email account ieħor li jkollha aċċess għalih persuna oħra?  

Sur Giordimaina, dawn l-emails li kienu jidħlu, kienu jidħlu f’computer desktop jew laptop?

L-INĠ. LOUIS GIORDIMAINA:  Fi żmieni dejjem użajna l-istess laptop.

ONOR. LUCIANO BUSUTTIL:  U dan il-laptop mingħand min iwrittu?

L-INĠ. LOUIS GIORDIMAINA:  Il-laptop iwrittu mingħand iċ-chairman ta’ qabli.  

ONOR. LUCIANO BUSUTTIL:  Jiġifieri ma kienx hemm bżonn ta’ istallazzjoni ta’ xi software fuqu?

L-INĠ. LOUIS GIORDIMAINA:  Le.  

ONOR. LUCIANO BUSUTTIL:  U l-emails kif kontu tarawhom?  Kien hemm programm partikolari bħalma huwa l-Outlook?

L-INĠ. LOUIS GIORDIMAINA:  Through Outlook.

ONOR. LUCIANO BUSUTTIL:  Stajtu taċċessaw għalih through webmail?

L-INĠ. LOUIS GIORDIMAINA:  Le, dejjem l-Outlook użajna.

ONOR. LUCIANO BUSUTTIL:  U dejjem fuq dak il-computer partikolari.  

L-INĠ. LOUIS GIORDIMAINA:  Huwa computer partikolari u llum nużaw ukoll projection ħalli iktar ikun hemm viżibilità għall-kumitat kollu.  

ONOR. LUCIANO BUSUTTIL:  L-Outlook tal-Gvern?  

L-INĠ. LOUIS GIORDIMAINA:  Dak li nġibu through MITA.

ONOR. JUSTYNE CARUANA:  Sur Awditur Ġenerali, fit-tabella li tajtuna l-aħħar darba kien hemm bids li daħlu wara l-ħin.  Issa s-Sur Giordimaina qalilna li mhumiex marbutin mal-procurement regulations normali, speċi qisu huwa aċċettabbli li jiġu aċċettati bids li jidħlu wara l-ħin.  Kif intqal tajjeb, l-unika ħaġa li jkun jaf il-bidder hija d-deadline.  Intom x’tikkummentaw fid-dawl tal-istatement li qal is-Sur Giordimaina?

IS-SUR ANTHONY C. MIFSUD:  Aħna nħossu li jekk hemm ħin, trid timxi miegħu.  Jista’ jkun li l-Enemalta għandhom raġunijiet kummerċjali tagħhom, imma jekk se toqgħod iċċaqlaq il-lasti, allura fejn tieqaf?

ONOR. BEPPE FENECH ADAMI:  Biex inkunu korretti s-Sur Giordimaina qal li tieqaf fil-mument li jinfetaħ l-email account.  Sur Giordimaina, jien qed nifhem li fit-terminu li ilek involut fl-Enemalta għext l-istorja tal-interconnector.  Naqblu?  

L-INĠ. LOUIS GIORDIMAINA:  Għext l-istorja ta’ meta ħareġ il-permess.

ONOR. BEPPE FENECH ADAMI:  X’inhi s-sitwazzjoni llum fuq l-interconnector?
L-INĠ. LOUIS GIORDIMAINA:  Dwar l-interconnector nista’ ngħid li l-permess min-naħa ta’ Malta ħareġ f’Marzu 2012 u l-permess mill-Italja ħareġ xi Marzu 2013.  B’mod tekniku dwar x’qed isir fuq l-interconnector, nista’ ngħid li mis-submarine cable li se jitqiegħed fil-baħar diġà għandna 50 kilometru lest, qiegħed maħżun fuq turntable għand il-Nexans, li huma l-produtturi tal-cable.  Dawn se jibdew ipoġġuh fil-baħar minn Jannar jew bidu ta’ Frar 2014.  Fl-istess ħin, għaddejjin bit-tunnelling hawn Malta biex ikun jista’ jidħol il-cable għax jidħol minn Qalet Marku l-Magħtab u jibqa’ nieżel għall-Kappara.  Fl-istess ħin bdejna wkoll ix-xogħlijiet fuq l-art ġo Sqallija għax meta jasal Ragusa, jrid jidħol 20 kilometru ‘l ġewwa sakemm jasal...

ONOR. BEPPE FENECH ADAMI:  Allura meta huwa maħsub li jkun lest?

L-INĠ. LOUIS GIORDIMAINA:  Ottubru 2014.

ONOR. BEPPE FENECH ADAMI:  Jiġifieri bħal daż-żmien sena jkollna l-interconnector li jkun qiegħed jaħdem.

L-INĠ. LOUIS GIORDIMAINA:  Jekk il-Bambin irid.

ONOR. BEPPE FENECH ADAMI:  Jissemma l-vantaġġ li bl-interconnector jista’ jkollok tariffi b’rati differenti.  Taf tgħidilna jekk jeżistix dan il-vantaġġ?

L-INĠ. LOUIS GIORDIMAINA:  Kif wieħed jaf, l-Italja hija maqsuma f’sitt reġjunijiet; in-North, is-Central North, is-Central, is-South, Sardenja u Sqallija.  Issa dawn  għandhom prezzijiet differenti, fis-sens li min-naħa tan-North tista’ tixtri bi prezz aktar vantaġġjuż milli min-naħa tas-South, għax inti faċilment tista’ tixtri pereżempju minn Franza u l-Ġermanja.  Bħalissa Sqallija għandha l-aktar prezz għoli meta komparat mal-kumplament tal-Italja.  Ir-raġuni hi li bejn Sqallija u l-Italja hemm bottleneck li għadha mhijiex connected tajjeb, però huwa previst li bejn l-2015 u l-2017 iżidu żewġ interconnectors oħra u b’hekk il-prezz ta’ Sqallija ikun jista’ joqrob iktar lejn is-South tal-Italja, għax ikun qisu daħal fuq l-istock exchange, dak li jsejħulu...  

ONOR. BEPPE FENECH ADAMI:  Mela teżisti l-possibilità li jkun hemm rati differenti ta’ cost per unit li nġibu b’dan l-interconnector, però tissemma wkoll il-possibilità ta’ tariffa differenti skont il-ħin tal-ġurnata.  Qabel Marzu li għadda kienet qamet din il-kwestjoni u inti stess kont spjegajt – ikkoreġini jekk jien żbaljat – li hemm il-possibilità li bl-interconnector, il-konsumatur Malti jkun jista’ jixtri l-enerġija b’rata orħos matul il-lejl.  Kieku kelli ngħidlek twieġeb għal dak li qed ngħidlek, xi tgħidli?

L-INĠ. LOUIS GIORDIMAINA:  Onor. Fenech Adami, dak l-istatement mhux jien kont għamiltu.  Li kont għedt jien kien li qed nagħmlu negozjati u diskussjonijiet ma’ trading companies biex naraw kif nistgħu nixtru l-elettriku tal-interconnector with the best available price.  Għar-rigward tal-mistoqsija tiegħek dwar in-night u d-day tariffs, nista’ ngħidlek li qatt ma kien ir-remit tiegħi.

ONOR. BEPPE FENECH ADAMI:  Tiftakar id-diskussjoni li kienet saret qabel l-aħħar elezzjoni ġenerali?

L-INĠ. LOUIS GIORDIMAINA:  Iva, niftakarha.

ONOR. BEPPE FENECH ADAMI:  Tiftakar jekk din il-materja ġietx diskussa internament?
L-INĠ. LOUIS GIORDIMAINA:  Le, dak l-istudju mhux l-Enemalta kienet għamlitu.

ONOR. BEPPE FENECH ADAMI:  Kien hemm kumpanija li għamlet rapport.

L-INĠ. LOUIS GIORDIMAINA:  Hekk hu.

ONOR. BEPPE FENECH ADAMI:  Però l-Enemalta kontu ddiskutejtuh dan ir-rapport?

L-INĠ. LOUIS GIORDIMAINA:  Le, ma kienx diskuss internament.

ONOR. BEPPE FENECH ADAMI:  Kieku kelli ngħidlek li se jkun possibbli li bis-saħħa tal-interconnector ikun hemm rati ta’ xiri ta’ dawl bejn l-10:00p.m. u s-6:00a.m. li se jkunu differenti mir-rati ta’ matul il-ġurnata...  L-ewwel ħaġa, il-kunċett jeżisti jew qed nivvintaw ir-rota?

L-INĠ. LOUIS GIORDIMAINA:  Naħseb li llum qed inħarsu lejha daqsxejn differenti.

ONOR. BEPPE FENECH ADAMI:  Però l-kunċett li tixtri d-dawl b’rata orħos f’ħinijiet partikolari tal-ġurnata jeżisti?

L-INĠ. LOUIS GIORDIMAINA:  Il-kunċett jeżisti, però trid tħares lejn il-ħinijiet partikolari ta’ matul il-ġurnata.  Trid tħares lejha fuq perjodu ta’ 24 siegħa.

ONOR. BEPPE FENECH ADAMI:  Naturalment, ikun hemm rati għal matul il-ġurnata u rati ta’ matul il-lejl.  U din, l-Enemalta qed tikkunsidraha llum?

L-INĠ. LOUIS GIORDIMAINA:  Bħalissa qed nagħmlu studju iktar ħolistiku minn hekk; qed nagħmlu diskussjonijiet tal-gas supply agreement u qed inpoġġu kollox into a holistic study.
ONOR. BEPPE FENECH ADAMI:  U dan l-istudju għadu għaddej?

L-INĠ. LOUIS GIORDIMAINA:  Iva, għadu għaddej.

ONOR. BEPPE FENECH ADAMI:  Jiġifieri ddeċidejna li se nibnu power station ġdida u għadna qed nagħmlu l-istudju?  L-Enemalta se tibni power station ġdida, però sadanittant għadu għaddej l-istudju ta’ x’inhu l-aħjar mix ta’...

L-INĠ. LOUIS GIORDIMAINA:  Mill-istudji qatt ma tieqaf, you always keep updating.

ONOR. BEPPE FENECH ADAMI:  Naturalment, però jien qed nifhem sew li l-istudji ta’ x’inhu l-aħjar mix bejn il-power station il-ġdida, l-interconnector u l-power station eżistenti għadu għaddej sal-lum?  

L-INĠ. LOUIS GIORDIMAINA:  L-istudju dwar x’se nużaw diġà qiegħed hemm.  Aħna għedna li se nużaw il-power station bħala base load, se jkun hemm l-impjant ta’ BWSC converted biex jaħdem bil-gass, imbagħad se jkun hemm l-interconnector.

ONOR. BEPPE FENECH ADAMI:  Però l-istudju dwar jekk jistax ikollok ipotesi ta’ supply bl-interconnector li jkun orħos mir-rata li stabilixxejtu mal-kumpanija li se topera din il-power station il-ġdida sar?

L-INĠ. LOUIS GIORDIMAINA:  Dak imbagħad iridu jsiru diskussjonijiet mat-trading agencies ta’ kif jista’ jinxtara.

ONOR. BEPPE FENECH ADAMI:  Ħalli nara fhimtx sew. Għalaqna ma’ kumpanija li se tibni power station ġdida...

L-INĠ. LOUIS GIORDIMAINA:  Għaddejjin id-diskussjonijiet.

ONOR. BEPPE FENECH ADAMI:  ...però għadna qed nagħmlu studju dwar jistax ikollok eventwalità li jista’ jkun hemm mumenti fejn jaqbillek tixtri bl-interconnector u mhux tikkonsma dak li qed tipproduċi l-power station il-ġdida.

L-INĠ. LOUIS GIORDIMAINA:  Però kif spjegajt diġà, il-power plant il-ġdida se tkun taħdem fuq il-base load, followed by dik ta’ BWSC li se tkun converted għall-gass, imbagħad il-kumplament se naraw kif nistgħu nixtruh bl-interconnector.

ONOR. BEPPE FENECH ADAMI:  Naturalment l-intenzjoni hija biex ikollna l-orħos sors, l-aktar nadif u l-aktar vantaġġjuż mhux biex nagħmlu pjaċir lil xi ħadd partikolari.  Jiġifieri meta intom ħadtu d-deċiżjoni li tagħmlu l-base load fuq il-power station il-ġdida, nifhem li għamiltu dan għax hija l-aħjar waħda mhux biex nagħmlu pjaċir lil xi ħadd.  Mhux hekk?

L-INĠ. LOUIS GIORDIMAINA:  Hija l-aħjar waħda għax se tagħtina l-aktar rati vantaġġjuzi.

ONOR. BEPPE FENECH ADAMI:  Però sadanittant għandna l-interconnector li by and large wasal fit-tmiem tiegħu u għadna qed nagħmlu l-istudji ta’ x’rati se nġibu bl-interconnector.  Fil-frattemp ukoll għalaqna ma’ dawn il-persuni għal 10 snin.  Naqblu?

L-INĠ. LOUIS GIORDIMAINA:  Ma naħsibx li hemm risposta daqshekk faċli għal dan u se ngħidlek għalfejn.  Meta tħares lejn il-loads tara li l-ikbar loads ikunu matul il-ġurnata.

ONOR. BEPPE FENECH ADAMI:  Jien m’iniex qed nitkellem fuq day u night tariffs imma qed ngħidlek li llum għad hemm il-possibilità, għax għadhom qegħdin isiru l-istudji, li jirriżulta lill-Enemalta li after all bl-interconnector jista’ jkun hemm mumenti fis-sena, fil-ġurnata jew f’perjodi fejn pereżemju jisplodi l-prezz tal-gass, jew inkunu nqbadna bla gass, li jkun jaqblilna li naqilbu fuq l-interconnector.  Naqblu li bil-ftehim li sar mal-operatur tal-power station il-ġdida, aħna xorta obbligati li nieħdu mingħandhom nonostante li l-interconnector jista’ jkun orħos?

L-INĠ. LOUIS GIORDIMAINA:  Kif diġà irrispondejt għad-domanda tal-Onor. Bonnici, bħalissa huwa mument daqsxejn kummerċjalment sensittiv.  (Interruzzjonijiet)

ONOR. BEPPE FENECH ADAMI:  Kemm ġrejna mir-rapport, Onor. Busuttil!

Huwa mument sensittiv għaliex?

L-INĠ. LOUIS GIORDIMAINA:  Għax għadna għaddejjin bid-diskussjonijiet.

ONOR. BEPPE FENECH ADAMI:  Ma’ min?

L-INĠ. LOUIS GIORDIMAINA:  Mal-preferred bidder.

ONOR. BEPPE FENECH ADAMI:  U fejn jidħol l-interconnector għadhom qegħdin isiru l-istudji.

L-INĠ. LOUIS GIORDIMAINA:  Fejn jidħol l-interconnector tiddiskuti ma’ trading agency għax ma tixtrix direttament mingħand...

ONOR. BEPPE FENECH ADAMI: Allura ma jagħmilx sens għall-Enemalta li tkun qed tiddiskuti mal-potential suppliers tal-enerġija tagħna qabel ma tiddeċiedu li tagħlqu ma’ xi ħadd għal perjodu ta’ 18-il sena?  Ma jagħmilx sens għall-Enemalta li qabel tikkonkludi b’din l-għaġġla kollha mal-preferred bidder, tieħu in consideration u tagħmel l-istudji kollha wkoll mal-possible sources of supply, bħalma huwa l-interconnector u sorsi oħra ta’ enerġija, biex inkunu ċerti li għamilna l-aħjar għażla qabel nintrabtu għal 18-il sena?

L-INĠ. LOUIS GIORDIMAINA:  Le, mhux neċessarjament hekk.

ONOR. BEPPE FENECH ADAMI:  Tista’ tispjegali għaliex mhux neċessarjament hekk?

L-INĠ. LOUIS GIORDIMAINA:  L-ewwel ħaġa, kif għedtlek, bħalissa ninsabu f’fażi kummerċjalment sensittiva...

ONOR. BEPPE FENECH ADAMI:  Sur Giordimaina, jien m’iniex qed nipprova neħodlok xi ħaġa minn moħħok fuq kif se tagħlqu mal-preferred bidder.  Li hu żgur hu li mal-preferred bidder qed titkellmu fuq prezz fiss għal ħames snin mhux 10 snin – naħseb li huwa public knowledge – u qed titkellmu fuq perjodu ta’ 18-il sena marbutin miegħu.  Fl-istess mument qed isiru studji biex naraw l-aħjar mod kif nistgħu nisfruttaw l-interconnector.  Issa l-mistoqsija tiegħi hija din: Billi qegħdin niddeċiedu, u niddeċiedu fit-tul, dwar min, b’kemm u kif se jissuplixxi l-enerġija, ma jkunx aktar għaqli li nagħmlu studju ħolistiku fuq kull forma ta’ supply biex id-deċiżjoni li nagħmlu neħduha tajba u tkun l-iktar vantaġġjuża għall-konsumatur?

L-INĠ. LOUIS GIORDIMAINA:  Bħalissa li nista’ nirrispondik huwa li l-prezz li nistgħu nixtru mill-interconnector huwa paripassu, jew kważi aktar għoli minn dak li bħalissa qegħdin niddiskutu mal-preferred bidder.
ONOR. BEPPE FENECH ADAMI:  Jiġifieri kważi nistgħu ma ninvestu xejn, nużaw l-interconnector, għax qiegħed hemmhekk, u niġu paripassi, ras imb’ras.

L-INĠ. LOUIS GIORDIMAINA:  Le.

ONOR. BEPPE FENECH ADAMI:  Inti qed tgħidli li bħalissa l-prezz tal-interconnector huwa paripassu, kważi ndaqs, ma’ dak li qegħdin tiftiehmu u tinnegozzjaw mal-preferred bidder.  Mela aħna se nonfqu madwar €300 miljun biex nibnu power station illi li kieku nieħdu snapshot illum, se tagħtina rata ta’ elettriku ekwivalenti għall-interconnector li diġà qiegħed hemm.

L-INĠ. LOUIS GIORDIMAINA:  Imma aħna ħarisna wkoll li jkollna the right energy mix.

ONOR. BEPPE FENECH ADAMI:  Però naqblu li bħalissa kieku ma ninvestu xejn f’power station ġdida u mmorru għall-interconnector, inġibu kważi, ras imb’ras, paripassu, l-istess prezz.

L-INĠ. LOUIS GIORDIMAINA:  Dak x’għadna qegħdin ninnegozzjaw.

ONOR. BEPPE FENECH ADAMI:  Però fil-frattemp qegħdin isiru negozjati fuq l-interconnector biex iġġibu prezz orħos minn dak li huwa paripassu għal dak li qed jipproponu l-bidders?  Qegħdin  immorru għall-aqwa deal minn kwalukwe supplier?

L-INĠ. LOUIS GIORDIMAINA:  L-indikazzjonijiet li għandna bħalissa huma li l-prezz tal-interconnector mhuwiex l-aħjar prezz bħalissa meta tikkomparah man-negozjati li qed isiru.

ONOR. BEPPE FENECH ADAMI:  Għax għadhom qed isiru l-istudji, fuq l-interconnector.  Hux hekk?

L-INĠ. LOUIS GIORDIMAINA:  Diġà ppruvajna nitkellmu u tkellimna ma’ ċerti kumpanija u għalissa...

ONOR. BEPPE FENECH ADAMI:  Inti fuq ir-roħs tal-kontijiet tad-dawl u l-ilma li ġie mħabbar, kont involut?

L-INĠ. LOUIS GIORDIMAINA:  Kellna team sħiħ kulħadd jaħdem fuqha.

ONOR. BEPPE FENECH ADAMI:  Kieku kelli nistaqsik jekk il-kont tad-dawl u l-ilma huwiex se jorħos b’25% għal kull konsumatur, xi tkun ir-risposta tiegħek?  (Interruzzjonijiet)  Opportunità bħal din!  Jkollna risposta from the horse’s mouth!  (Interruzzjonijiet)  Jinteressa ħafna aktar lin-nies x’se jiġri fil-futur bil-kontijiet tad-dawl u l-ilma milli li niddiskutu x’ġara erba’, ħames snin ilu!  Intom titkellmu fuq il-passat u jien qed nitkellem ftit fuq il-futur!  Sur Giordimaina, jekk nistaqsik jekk il-kont tad-dawl huwiex se jorħos b’25% għal kulħadd, xi tkun ir-risposta tiegħek?

L-INĠ. LOUIS GIORDIMAINA:  Aħna għedna medja ta’ 25%.

ONOR. BEPPE FENECH ADAMI:  Tista’ tispjega ftit xi tfisser “medja”, sabiex il-konsumatur hemm barra jifhem x’inhi d-distinzjoni fina fina bejn “medja ta’ tnaqqis ta’ 25%” u “tnaqqis ta’ 25%”?

L-INĠ. LOUIS GIORDIMAINA:  Jien naħseb li l-Ministru responsabbli mill-enerġija għamel preżentazzjoni ċara ħafna dwar dan fejn wera l-bands ta’ units u kif se jorħos il-persentaġġ tal-elettriku.  

ONOR. BEPPE FENECH ADAMI:  Il-kont tal-elettriku, insa l-ilma, li huwa dovut lill-Enemalta jinkorpa l-konsum u l-meter.  Naqblu?

L-INĠ. LOUIS GIORDIMAINA:  Għandek is-service charge u għandek il-konsum.  Is-service charge tibqa’ l-istess...

ONOR. BEPPE FENECH ADAMI:  Mela meta qed ngħidu li jorħsu l-kontijiet tad-dawl u l-ilma, inkun ngħid sew li t-tnaqqis se jsir fuq il-konsum u mhux fuq it-total kollu?  Jiġfieri jekk jien nirċievi kont ta’ €100, dawn mhumiex se jsiru €75, imma l-ewwel irrid innaqqas is-service charge mill-€100, imbagħad naħdem il-25%.

L-INĠ. LOUIS GIORDIMAINA:  Se jinżel fuq il-konsum.

ONOR. BEPPE FENECH ADAMI:  Jiġifieri l-individwu li qed tirċievi l-kont mhux se jsib tnaqqis ta’ 25% fil-kont.  Naqblu?

L-INĠ. LOUIS GIORDIMAINA:  Diġà irrispondejtek; għedtlek se jonqos b’medja ta’ 25%.  

ONOR. BEPPE FENECH ADAMI:  Imma min jonqoslu l-kont b’25%, se jonqoslu fuq il-konsum jew se jonqoslu fuq il-konsum plus il-meter?

L-INĠ. LOUIS GIORDIMAINA:  Ir-reduction li tħabbar fuq in-number of units huwa fuq il-konsum.

ONOR. BEPPE FENECH ADAMI:  Grazzi.

THE CHAIRMAN:  Sur Giordimaina, l-ewwel staqsejtek jekk il-pulizija kellmukx dwar l-investigazzjoni tal-fuel mixtri not according to spec u inti rrispondejt li ma kellmukx.  L-ex Imħallef Philip Sciberras kellmek?

L-INĠ. LOUIS GIORDIMAINA:  S’issa għadu le.

THE CHAIRMAN:  Qed nistaqsik għaliex fit-22 ta’ Ottubru li għadda, ġie rrapurtat fil-media li l-Gvern appunta lill-ex Imħallef Sciberras biex jagħmel investigazzjoni dwar kif some consignments did not respect contract specifications. Ġie rrappurtat ukoll li  l-Ministru, b’konsultazzjoni mal-Prim Ministru “ordered an investigation to be headed by Judge Philip Sciberras”.  Jiġifieri mit-22 ta’ Ottubru sal-lum, l-Imħallef Sciberras ma kellmekx?

L-INĠ. LOUIS GIORDIMAINA:  S’issa għadu ma kellimnix, però naħseb li jekk se jkellem lil xi ħadd, ikellem liċ-Chairman mhux lili.  S’issa għadu ma kkuntattjanix.

THE CHAIRMAN:  “Ma kkuntatjanix” jew “ma kkuntatjaniex”?

L-INĠ. LOUIS GIORDIMAINA:  S’issa għad ma kellna l-ebda meeting miegħu.

THE CHAIRMAN:  Jiġifieri la inti u lanqas iċ-Chairman.

L-INĠ. LOUIS GIORDIMAINA:  S’issa għadna ma kellna l-ebda meeting mal-ex Imħallef.

THE CHAIRMAN:  Ħalli nerġa’ mmur ftit lura għal meta staqsejtek dwar is-savings mill-impjant ta’ BWSC fejn inti semmejt iċ-ċifra ta’ bejn €10 u €12 miljun.  Kemm iqum bejn wieħed u ieħor metric tonne of heavy fuel oil?

L-INĠ. LOUIS GIORDIMAINA:  Bħalissa qiegħed madwar $560 per metric tonne imbagħad trid iżżid il-premium price fuqu skont kemm jiċċarġjawk.  Dak ivarja skont il-prezz tal-ġurnata.

THE CHAIRMAN:  Meta tidħol mistoqsija parlamentari, qabel ma tmur lura bi tweġiba għand il-Ministru, tgħaddi quddiemek?

L-INĠ. LOUIS GIORDIMAINA:  Iva.

THE CHAIRMAN:  Inti konxju li fis-seduta tal-14 ta’ Mejju 2013, il-Ministru Mizzi wieġeb domanda tal-Onor. Toni Bezzina dwar kemm inxtara fuel għall-power station fl-ewwel tliet xhur ta’ din is-sena meta mqabbla mat-tliet xhur tal-2011 u l-2012.  Jirriżulta li fl-ewwel kwart tal-2012 kien hemm iffrankar ta’ 21%, jiġifieri minflok 137,000 metric tonnes, inxtraw 108,000 metric tonnes.  Meta tara dan it-tnaqqis ta’ 21%, inti tibqa’ iżżomm maċ-ċifri li tajt li f’sena jiġu bejn €10 u €12 miljun biss?

L-INĠ. LOUIS GIORDIMAINA:  Jien qed nagħtik il-medja, però jekk trid naħdimhomlok u nibagħtlek il-figuri.

THE CHAIRMAN:  Napprezza.  Fil-każ ibgħathom lill-Iskrivana sas-seduta li jmiss.  Hawn aktar domandi?  

L-Onor. Owen Bonnici.

ONOR. OWEN BONNICI:  Ftit domandi żgħar.  Jien infurmat li l-Enemalta fl-2012 kienet iddikjarat li s-savings bis-saħħa tal-effiċjenza tal-impjant ta’ BWSC se jkunu qrib €64 miljun, jiġifieri ħafna iktar mit-€12 miljun.  Liema hija ċ-ċifra korretta?

L-INĠ. LOUIS GIORDIMAINA:  Kif għadni kif irrispondejt lill-Onor. Azzopardi, nippreferi nagħmel il-workings u nibgħathomlkom.

ONOR. OWEN BONNICI:  Meta l-Onor. Fenech Adami beda jistaqsik dwar xi ħaġa li m’għandha x’taqsam xejn mar-rapport, semmejt il-frażi ‘energy mix’.  Xi tfisser din?  Għaliex hemm bżonn energy mix?  L-interconnector kemm huwa kapaċi jagħti supply għall-pajjiż kollu?

L-INĠ. LOUIS GIORDIMAINA:  Semmejt il-frażi energy mix fis-sens li biex tforni l-elettriku trid tipproduċih with different or alternate sources of power.  Allura aħna se jkollna l-impjant il-ġdid li jaħdem bil-gass, se jkollna diesel engines li se naqilbuhom għall-gass – fl-aħħar mill-aħħar waħda mir-raġunijiet hija minħabba li meta kkomparat mal-heavy fuel oil, gasoil, and whatever, l-emissions huma ħafna iktar baxxi – hemm ukoll il-gas turbines l-antiki, hemm Delimara 1 li se tiġi decommissioned u Delimara 2, plus l-interconnector.

ONOR. OWEN BONNICI:  Jiġifieri b’din il-mix ikollna biżżejjed supply għall-pajjiżna.  U bl-interconnector waħdu?

L-INĠ. LOUIS GIORDIMAINA:  L-interconnector waħdu mhux biżżejjed.  L-interconnector waħdu jipproduċi 200 megawatts (MW) biss.

ONOR. OWEN BONNICI:  Bħala persentaġġ kemm jiġu?

L-INĠ. LOUIS GIORDIMAINA:  Inqas minn terz.

ONOR. OWEN BONNICI:  Jiġifieri kieku mmorru għall-interconnector u ma nagħmlu xejn iktar, għandek one-third of the supply.  Dan apparti l-fatt li tkun qed tiddependi mill-interconnector u l-Bambin jaf x’jiġri jekk ikun hemm diffikultajiet fih.  Mela dik hija fejn jirrigwarda l-energy mix.  

Jekk isir dak li qed jgħid l-Onor. Fenech Adami, u ma jsirx il-proġett tal-power supply u mmorru biss għall-interconnector, ir-roħs fil-prezzijiet meta jista’ jidħol fis-seħħ?  Jiġifieri kieku l-Gvern kellu jiddeċiedi għada filgħodu u jgħid li m’hu se jagħmel xejn iktar imma se jagħmel kif qed jgħid l-Onor. Fenech Adami u jmur fuq l-interconnector, ir-roħs jista’ jidħol fis-seħħ daqshekk malajr?

L-INĠ. LOUIS GIORDIMAINA:  Ir-risposta hija le.

ONOR. OWEN BONNICI:  Grazzi ħafna.

ONOR. BEPPE FENECH ADAMI:   Sur Giordimaina, fir-rapport li l-Gvern ippreżenta lill-Unjoni Ewropea, il-partnership agreement, l-Onor. Edward Scicluna qed jgħid li fl-ewwel tmien xhur ta’ din is-sena, permezz tal-power station ta’ BWSC, il-Gvern iffranka €36 miljun.  Issa inti ġejt hawnhekk u qed tgħidilna li s-savings kienu €12 miljun.  Tista’ tispjegalna ftit?

L-INĠ. LOUIS GIORDIMAINA:  Jien għedt lill-Onor. Azzopardi li jekk il-Kamra tippermettili, naħdem il-figuri eżatt biex ma niżgwidakomx.

ONOR. BEPPE FENECH ADAMI:  Forsi qed jiżgwidana l-Ministru Scicluna allura!  Mhux lilna, lill-Ewropa!  Il-Ministru Scicluna...

ONOR. OWEN BONNICI:  Onor. Fenech Adami, din hija allegazzjoni!  Is-Sur Giordimaina qal li se jagħmel il-kalkoli u jibgħathomlna.  Jien stess għamiltlu din id-domanda tant anke lili kkonfondiet.

ONOR. BEPPE FENECH ADAMI:  Sur Giordimaina, jiġifieri l-istatement tiegħek li ffrankajna €12 miljun is subject to verification?

L-INĠ. LOUIS GIORDIMAINA:  Nippreferi li nġib il-figuri eżatti  ħalli nkun preċiż.

ONOR. BEPPE FENECH ADAMI:  Mela ħu paċenja u rtiraha għax naħseb li kont skorrett għalkemm m’iniex qed ngħid li għamilt hekk biex tiżvijja.  Però kienet aħbar li hemm...

ONOR. OWEN BONNICI:  Irridu naraw x’qed jgħid il-Professur Scicluna hemmhekk.

ONOR. BEPPE FENECH ADAMI:  Onor. Bonnici, jien għamilt statement fejn għedt li hemm barra smajniha għal darba, darbtejn, tlieta, li b’konsegwenza tal-fatt li għandna l-power station ta’ BWSC, f’sena se nkunu ffrankajna €51 miljun.  Is-Sur Giordimaina, bl-ebda mod biex jiżvijjana, qal li fil-fehma tiegħu huma €12 miljun.  Jien ovvjament...

L-INĠ. LOUIS GIORDIMAINA:  Però imbagħad għedtilkom li ridt naħdem iċ-ċifra eżatta.

ONOR. BEPPE FENECH ADAMI:  Sur Giordimaina, jien bl-ebda mod ma qed ngħid li ppruvajt tiżvijjana, però jista’ jkun li kont skorrett mhux intenzjonalment.  Issa jien qed ngħidlek li fil-partnership agreement li l-Gvern Malti ppreżenta lill-Unjoni Ewropea ftit taż-żmien ilu, ġiet ikkwotata li fi tmien xhur, mhux f’sena – jekk taħdimha pro rata tasal għall-figura li semmejt jien – il-Gvern se jkun iffranka €36 miljun.  Allura l-mistoqsija hija jekk jistax ikun li kont skorrett f’dak li għedt u li għandek bżonn tagħmel il-verifiki.  Nerġa’ ngħid li bl-ebda mod ma jien qed ninsinwa li ppruvajt tiżvijjana.
L-INĠ. LOUIS GIORDIMAINA:  Kif għedtilkom ftit ilu, se nagħmel il-workings u nibagħtilkom il-figuri.

ONOR. OWEN BONNICI:  Ara eżatt x’qal il-Professur Scicluna għax is-suġġett tant huwa tekniku li ma trid xejn li...

ONOR. BEPPE FENECH ADAMI:  Onor. Bonnici, jekk ma qalx hekk, niġi hawn u ngħid li kont skorrett.  Naqblu li l-kelma hemm barra hija li kien hemm savings ta’ €51 miljun u fl-ebda mod ma ġiet ikkontestata?  Illum kellna l-istatement tas-sinjur u qal €12 miljun.  

ONOR. OWEN BONNICI:  Id-differenza tant hija kbira li jista’ jkun li m’aħniex inqabblu like with like.

THE CHAIRMAN:  Sur Giordimaina, ħalli nimxu pass pass imbagħad ibagħtilna l-verifiki.

L-INĠ. LOUIS GIORDIMAINA:  Nitlobkom tgħiduli eżatt liema verifiki tridu.

THE CHAIRMAN:  Jien f’idejja għandi risposta għal domanda parlamentari – u m’għandix dubju li tweġiba f’mistoqsija parlamentari tkun korretta – fejn qed jingħad li li fl-ewwel kwart tal-2012, inxtraw 137,338 metric tonnes of heavy fuel oil filwaqt li fl-istess tliet xhur din is-sena nxtara 108,095.  Id-differenza hija ta’ 29,243 metric tonnes.  Inti, Sur Giordimaina għedt li bħalissa bejn wieħed u ieħor qiegħda $560 per metric tonne.  Meta tagħmel 29,243 multiplied by $560 tiġi s-somma ta’ $16.4 miljun.  Dawn ġew iffrankati fi tliet xhur. Jekk taqlibhom għall-ewro jiġu jammontaw għal €12.2 miljun.  Mela jekk fi tliet xhur, skont din il-mistoqsija, iffrankanja €12.2 miljun, f’sena jiġu madwar €48 miljun.

L-INĠ. LOUIS GIORDIMAINA:  Jien tlabt lill-Kumitat jekk nistax...

THE CHAIRMAN:  Jekk qed nagħmel xi kalkolu ħażin – li mhux suppost għax huwa frott il-loġika – nitolbok tikkorreġini u tibagħtilna l-informazzjoni b’email appena tkun tista’.

ONOR. BEPPE FENECH ADAMI:  Sur Giordimaina, biex nagħmillek ħajtek faċli se nikkwotalek minn paġna 8 tal-Malta Economic Partnership Programme October 2013 – dan huwa r-rapport li ġie ppreżentat lill-Unjoni Ewropea – fejn hemm mitkub hekk:

“In the short run Enemalta is expected to generate €36 million in savings from the recently installed diesel-run power plant.”.

THE CHAIRMAN:  Tajjeb. Ħadt nota, Sur Giordimaina?

L-INĠ. LOUIS GIORDIMAINA:  Iva.

THE CHAIRMAN:  Hawn iktar domandi kollegi?  Ma jidhrix li hawn.  Sur Giordimaina, ma jidhirlx li se jkun bżonn terġa’ tissejjaħ u għalhekk nirringrazzjawk ħafna u l-ħidma t-tajba.  

Il-ġimgħa li ġejja għandna voti nhar it-Tnejn, nhar it-Tlieta u nhar l-Erbgħa u għalhekk forsi nistgħu naġġornaw għal nhar it-Tnejn fis-6:30p.m. biex nispiċċaw nisimgħu x-xiehda tal-Inġ. Allan Micallef u nisimgħu wkoll lill-Inġ. Peter Grima.  Il-lejl it-tajjeb lil kulħadd.

Fid-9:16p.m. iċ-Chairman aġġorna l-Kumitat għal nhar it-Tnejn, 18 ta’ Novembru 2013 fis-6:30p.m. bl-istess aġenda.

